
ГIалгIай рота 
хьакхолларах дийцар, 
Илдарха-гIалий тIа

МагIалбика Херсонски 
урамах, белхаш дIахьу

ТIой-Юрта хьалъеш 
латтача дарбанчен 
хьал тахка баха хилар, 
Парламента депутаташ

Шиъ артезиански 
бурув теха моттигаш, 
тоаергья ГIалгIайче

ГIалгIайче, налог ца 
луш йола, объекташ 
белгалъеш бола 
болх ба дIахьош

ГIалгIайчен болам

Вахара
лар
РФ цIихеза юрист 
Къоастой Iийса 
белгалвир Магасе

Гуйран хьалхарча бетташка, 
цхьацца акцеш дIаяхьа лерхI 
республика лоаме

Султыгнаькъан Йоакъап

Российски Федераци 
цIихезача юриста Къоастой 
Iисай 80-шу дизарца, из даь-
къала вувца, Мехкдаь адми-
нистраце кхетаче дIайихьар. 
Говза болхло хиларца, ерри-
гача Россе цIихеза вола Къо-
астой Iийса, белгалвир гра-
мотаца, «ГIалгIай республи-
ка 30-шу дизара» йолча май-
дилгаца.

Тахан, массане а массал эца 
мегаргдолаш никъ ба Iийсас 
хьабенар. Ший белха тIехьа 

РФ цIихеза юрист Къоастой Iийса 
белгалвир Магасе

дикагIчарех волаш хьавоагIа 
из, цунга хьежжа массанахьа 
лоархIаш ва. «Хьа никъ сона 
дика бовз, хов, мел хала къа-
хьегаш хьо ваьхав. Казахста-
не деша волавенна, Iайхьа 
хьатIаийцар дика чакхдаккха 
гIерташ, прокуратура воккха 
болхо хилар хьох.

Тахан а, вай къаман юхь 
дIахьокхаш, хьай болх дIахо 
дIахьош ва хьо. Хьай гIулакх 
довзаш, эздий волаш, наха юкъ-
ера моттиг лораеш вахарах-
массане лоархIаш хьавенав», 
— белгалдир, Мехкдас, Келма-
танаькъан Махьмуд-Iаьлас.

РФ 
Президента 
постпредстве, 
болх беш 
хургва 
Илезов 
Микаьил
Султыгнаькъан Йоакъап

ГIалгIайчен кабмина ви-
це-премьер ваьв, Илезов 
Микаьилах. Цо яхачох, 
республикерча Iаьдала 
болхлошца, федераль-
ни структурашца цхьа-
на, региона экономи-
чески бувзам тоабеш 
дIахьоргба болх. «Эгга-
ра лоархIамегIа дар да, 
региона моттиг массе 
оагIорахьа чIоагIъяр, 
беркатегIа хургдар до-
аржадар.

Ишттача наькъаца 
дIаводаш, региона кул-
галхочо оагIув хьаллацар-
ца аьттув баргба, пайдане 
йола проекташ, програм-
маш йоаржае, царга гIолла 
социально-экономиче-
ски хьал тоаде. Цхьа барт 
болаш дIахьоча белхо, вай 
республика дикка беркат 
дахьаргда», — белгалдир 
Илезов Микаьила.

Из тайп-тайпарча мот-
тигашка къахьегаш хьавена 
саг ва. Экономически хьа-
лаца дувзаденна халада-
раш къоастадеш, дикагIа 
хургдар хоржаш хьавенав. 
Юридически Iилман кан-
дидат вола Илезов Ми-
каьила дукха дийша ва. 
ЦIеча дипломашца йисте-
яьхар цо «Экономика лак-
хера ишкол», «Юртбоахама 
гIулакхех йола Российски 
академи». Регионе санна, 
федеральни оагIонца а бел-
галволаш хьавенав из.

Ший болх дIаболабаьб цо 
дийша воаллашехьа, 2006-
ча шера. ОФМС консультант 
волаш хинначул тIехьагIа, 
бехача наьха гIулакхах 
болча кхуврча кулгалдеш 
хиннав. «Единая Россия» 
яхача, региональни оагIон 
секретарь волаш, дукха пар-
тийни проекташ йоаржаяра 
тIехьа къахьийгад.

Султыгнаькъан Йоакъап

Магасе «Единая Россия» парте 
отделене секретара, ГIалгIай 
Республика Парламента пред-
седатела ТIумхой Мухьма-
да кулгалдеш, «Наша Побе-
да» оргкомитета хьалхара за-
седани дIайихьар, аьнна хоам 
бир «Сердало» газетага, респу-
блика Халкъа Гуллама пресс-
служба.

Организаце комитете пар-
тийцашца цхьана, болх беш ба: 
дешара Министерства, региона 
кагийбарий Комитета, «Вете-
раний Россе союза» региональ-
ни отделене, Росгварде Урха-
лен, ГIалгIай Республике гIолла 
йолча МВД, «Волонтеры Побе-
ды» болама викалаш.

Цу кхетаче, «Диктант Побе-
ды» Ерригроссе акци, респу-
блике гIолла дIаяхьарца дувза-
деннача хаттарашка хьежар. Из 
хургья 2022-ча шера, моажо-

ла бетта кхоалагIча дийнахьа, 
ГIалгIайчен ах — бIаь доазон 
майдан тIа.

Диктант дIаяхьара, керттера, 
белгалъяь моттигаш я: «Башня 
Согласия» музей, ГIалгIайчен 
паччахьалкхен университет, 
Лоаман кадетий корпус, «Памя-
ти и славы» МагIалбика Мемо-
риальни комплекс.

Шоай гулбалара, къамаьла 
мах хоадабеш ТIумхой Мухьма-
да белгалдир, массане а цхьа-
на лакхача боарам тIа из меро-
прияти дIаяхьа езаш хилар а, цу 
юкъе, ма хулла, дукхагIа нах а, 
иштта кагийбараш а юкъебоа-
лабе безаш хилар а.

«Наша Победа» Оргкомите-
та, «Единая Россия» хьалхаш-

ка оттаду, партийни оагIонаш 
вIашагIтохар а, иштта Сийлахь-
Даймехка тIема турпалхой ис-
торе оагIонаш дагалоаттаяр а, 
ветеранашта эшаш дола нов-
къостал лоаттадар а, моллагIа 
йола исторе оагIув хувцара ду-
хьала къовсам лоаттабар а — 
шоай керттера декхар хилар.

ГIалгIайче хьалхара заседани дIайихьар, 
«Наша Победа» оргкомитето

Султыгнаькъан Йоакъап

Тайп-тайпарча регионаш-
ка кагирхой, йоккхача Россе 
вахар довза ловш хилар тер-
калдир вай Мехкдас, Келма-
танаькъан Махьмуд-Iаьлас. Из 
цо зийра, «Барта Маякаш. Кав-
каза гIалаш-2022» яхача, къа-
машта юкъерча волонтерски 
проекта доакъашхошца кхета-

че дIахьош. Цох лаьца Мехкдас 
язду, ший Телеграмм-канале.

Луганскера, Донецкера, 
иштта, кхыйолча Россе тайп-
тайпарча регионашкара баьхка-
ча кагирхоша дийцар, гIалгIай 
мехках шоашта хетар, шоаша 
зийнар. «Къамашта юкъерча 
бувзамах лаьца дукха хатта-
раш дар кагирхой. Политиках, 

культуран оагIонах, спорт йо-
аржаярах лаьца дукха дийцар. 
ГIадвугаш да, тахан, кагирхой 
уж хIамаш довза ловш хилар.

Массе оагIорахьа шоаш баха 
мохк бовза безам ба цар, лов 
шоаш санна болча кагирхошца 
бувзам лелабе. Геттара дика да, 
цар шоайла барт чIоагIбар», — 
белгалду Мехкдас. Вай мехкара 
моттигаш йовзаш чакхбаьлар 

уж кагирхой. ГIалаш ягIа доа-
зув цIендеш дIабихьача берка-
теча белха юкъе, дакъа лаьцар 
цар. ДIайихьар, Эса гонахьарча 
йистошка лостам беш йола эко-
логически акци. Мехкдас хьоа-
хадир, из пилотни проект 2016-
ча шера лакхача боараме дIаяха 
хилар, вай республике. Цу хана 
къахьийгар, лоамашкара гIалаш 
тоаеш.

Россе вахар довза ловш ба, таханара кагирхой

Султыгнаькъан Йоакъап

ТIой-Юрта хьалъеш лат-
тача дарбанчен хьал тахка 
баха хилар, Парламента де-
путаташ. «Единая Россияс» 
кхеллача къаман проекте 
гIолла дIахьош ба, из берка-

ГIазданаькъан Ахьмад

«Яндекс. Таржамхо» яхача 
оагIон юкъе вай наьна мотт 
халийта гIерташ къахьегаш 
ба, меттах дог лазараш. Цу 
лоархIамеча гIулакхах лаь-
цараш дувца вIашагIкхийтта 
хилар дешари Iилманеи мини-
стерства кулгалду Боканаькъан 
Аьсети, «Сердало» газета шеф-

ТIой-Юрта хьалъеш латтача 
дарбанчен хьал тахка баха хилар, 
Парламента депутаташ

те болх.

Дарбанче йоттара болх 
мичахьа кхаьчаб хьажа ба-
хараш бар: «Единая Россия» 
парте проектни гIулакхах 
вола Дидиганаькъан Ахьма-
ди, агитационно-пропаган-

дистски белхах вола Чура-
наькъан Мустафаи, парте от-
делени исполнительни се-
кретари. «УнахцIена кхоане» 
яхача партийни проекте чу-
бодаш ба из болх.

Цу дарбанче хургья 60 мот-
тиг, аьттув хургба 100 сага 

гIулакхага хьажа. Йиъ гIатех 
латтача дарбанче хургья мел 
эшача кхоачамца кийчъяь ка-
бинеташ, унахошта паргIата 
йола палаташ. Из дарбан-
че нах тIаийбе кийча хилча, 
кхыйолча дарбанченашкара 
хьал а аттачахьа дерзаргда.

редактор вола, Курскенаькъан 
ИбрахIими.

ГIалгIай метта хьалах дог 
лазаш, оарцагIваьнна лелача Кур-
скенаькъан ИбрахIима белгалдир, 
«Сердало» газета къахьегамхой, 
тахан, из гIулакх дIачакхдаккхара 
тIехьа къахьегаш болга, бакъ-
да, дIабахьа беза болх дукхеи 
боккхеи хиларга хьежжа, тахан 

ма хетта, из хьал тоаде гIо эш 
гIалгIай меттаца болх беш болча 
хьехархошкара. «Геттара дикахе-
таш цу беркатеча хIаман оагIув 
хьаллоацаргба аз, кийча хургда 
тхо, могаш дола гIо де.

Онлайн-таржамхон юкъе вай 
наьна мотт хилар, цун гIулакх 
дикача оагIорахьа доаржадеш 
да. Массане хьаллаьца дIадахьа 
дезаш дика гIулакх да из», — 

аьлар Боканаькъан Аьсета. Мини-
стра аьнначох, гIалгIай мотти ли-
тературеи хьехаш бола 100 гарг-
га хьехархой, цу хIаман юкъе 
боагIаргба ер бутт чакхбоалаш. 
Ала деза, из проект вай наьна 
мотт лорабара, цун моттиг тоаяра 
тIехьа мах баь варгвоаца доккха, 
беркате дакъа дIалоацаш хур-
гья аьнна. Аьттув лолба Дала, цу 
гIулакха оарцагIбаьннарашта!

«Яндекс. Таржамхо» яхача оагIон тIа, 
гIалгIай мотт IотIатоха лерхI

ГIалгIайчен 
федеральни 
наькъа тIа, 
сердал болхбеш 
хургьяц

Султыгнаькъан Йоакъап

Урамашка сердал хилийта-
ра лаьрхIа, ремонтни бал-
хаш дIахьош хиларца дув-
заденна, «Кавказ» Р-17 фе-
деральни машений наькъа 
тIа Яндаре-Юрта даькъа тIа, 
тау бетта, кхоалагIча дий-
нахьа денз вурийттлагIча 
денга кхаччалца, карарча 
шера, сердал болхбеш хур-
гьяц, аьлар «Сердало» га-
зетага, ГIалгIай республике 
гIолла йолча МВД Госавто-
инспекце.

«Наькъа болама доакъ-
ашхошта ховш хила деза фе-
деральни наькъа тIа гIишлон 
балхаш дIахьош долга, цуду-
хьа наькъа болама бокъонаш а 
лорае еза», — аьлар наькъа по-
лице болхлоша.

Хьалхадоаккх, республика 
Iаьдало керттерча декхарех цаI 
лоархI, наькъа тIа вай бахар-
хой кхерамзлен Iалашо хилар, 
иштта наькъа-гIишлоний бокъ-
онаш лораерий, Iаьдала струк-
турай —  юкъара декхар а да из.

Психо-
диспансере Iеш 
долча берий 
хьал тохкаш я, 
къахьегамах йола 
министерство

Курскенаькъан ИбрахIим

Пседахерча психоневро-
логически интерната хьал 
тахка комисси оттаяьй, къа-
хьегамах йолча министер-
ства. Бахьан-цига Iеш болча 
наьха бокъонаш лораеш яц 
аьнна, къамаьл даржар.

Къахьегамах йолча ми-
нистерства кулгалдеча 
МутаIаланаькъан Хьажбикара-
га къамаьл кхаьчад, цу кхуврче, 
дуккха, кхоачамбоацараш да 
аьнна. «Из къамаьл сайх хьак-
хетташе, МагIалбикерча проку-
ратуре заявлени чуелар аз.

Цигара санитарни хьал, пси-
хологически социальни гIо дар, 
иштта кхыдараш а малагIча 
хьале латт тохкаргда проку-
ратура болхлоша», — аьлар 
МутаIаланаькъан Хьажбика-
ра. Цо иштта белгалдир, ковид 
яха лазар даржарца из интер-
нат обсерваци режимах лаьт-
тай аьнна, цунга хьежжа тохка-
ма болх дIабахьара цига ваха 
аьттув хиннабац.

«Прокуратура ший тохка-
ма болх йистебаьккхача, регио-
на правительстве гIолла, шоаш-
та доагIа гIод дIаэцаргда наьха 
бокъонаш йохаяьраша. Шоай 
моттигех бохаргба цу интерна-
тера бехке бараш.

Из гIулакх лакхерча хьаки-
маша тIахьожам беш дIахьош 
латт», — дийцар къахьегамах 
йолча министерства кулгалхо-
чо.

Берданаькъан Лорс

Асфальт Iобилла лаьрхIача 
Моздокски урамах, аьшка 
турбаш дIа а яьха, пластикови 
хина турбаш чуйохкаргья.

Цу урамах асфальт 

Султыгнаькъан Йоакъап

ДIадахача кIира 
ГIалгIайчен Шолже болхлой 
вIашагIкхийтар, хий дикагIа 
дIа-юха додаш хилара шиъ ар-
тезиански бурув теха моттиг 
тоаяра аьнна, йоах «Сердало» 
газетага, ГIалгIай Республика 

Шиъ артезиански бурув теха моттигаш, 
тоаергья ГIалгIайче

Правительства пресс-служба.

«Цунца цхьана Южное, 
Махьмад-ХитIе юрташка хий 
чу дола резервуараш оттаеш 
латт, цу дешо таро хулийтаргья 
тIехьар тIа 1380 сага хий хилий-
та», — аьлар объекте болх беш 
болча говзанчаша.

Хицара хаттар къаьстта 
лоархIаме да ГIалгIайчен му-
ниципальни даькъа тIа, хIана 
аьлча, тишъенна я хина турбаш.

Хий ца тоаш хул къаьстта 
ахкана замах. Говзанчаша яха-
чох, МагIалбике хица Iалашо 
яра дола цхьа хаттар Маздаке- 
Махьмад-ХитIе доазон тIа бурув 

тоха дезарца дувзаденна да.
Хоам бу, дIадахьа дезача бал-

хашта чудоагIа, хий хьалуш 
йолча скважинашкара хIанз 
йолаш йолча Аьккхий-Юртарча, 
Махьмад-ХитIерча, Вежарий-
Юртарча, Южное сетешка кхач-
чалца из дIахотта дезаш хила-
рах.

Iобилалехьа хьалха, шахьара 
кулгалхоша, лаьрхIад, тишъен-
на хина турбаш цкъа хьалхагIа 
хувца.

Ремонт дIахьош хиларца, 
Моздокская урамах бахача 
наха, массехк халонаш нийс-
лургья. Царна хьалхадаьккха-

дар, цу моттиге ремонт еш хи-
ларца дувзаденна да хий до-
ацаш, кIеззига сатоха дезар 
аьнна, цу урамах меттел, цох 
хотталуш йолча урамашка а 
хий хургдац цхьан юккъа. Ша-
хьара кулгалхоша яхачох, ре-
монт йистеяккха лерхI цхьан 

кIира.
Иштта хоам бу, «Городской 

округ Сунжа» МО администра-
це, Шолжа белгалъяьча мотти-
гашка бахача наха лаьрхIа, хий 
хьатIакхухьаргда заявкашка 
хьежжа.

ГIалгIайчен Шолже, 
800 метр хина турбаш кердайоахаргья

Шолжа-пхье, 
бIарччача 
дийнахьа, 
хий хургдац

Берданаькъан Лорс

Шолже бIарччача дийна-
хьа хий хургдац.

Мэре, бIарччача шахьа-
ре хий доацаш хилара бахьан 
да аьлар, ремонтни балхаш 
дIахьош хиларца дувзаден-
на. Шахьара малагIча даькъа 
тIа, уж белхаш дIахьош хургда 
белгалдаьдац. Из хоам саран-
на кхаьчабар.

Массехк хьалхагIа, мэре 
алалехьа, из хоам бера Шол-
жа-шахьаре хий хургдац аьнна 
«Ингушрегион-Водоканале-
ра». Цар из балха ха йистея-
лалехьа аьлар, цудухьа бахар-
хой таро хилар, хьалххегIа шо-
ашта тоаргдола хий хьалаца.

Белгалдаккха дезаш да, 
тIехьарча хана, телеграм-ка-
нал хилар бахьан долаш, ре-
гиона бахархошка хьалххе а 
хоам бу регионе гIолла хи-
цара хьал белгалдеш. Цунна 
дIатIаязвалча бакъахьа да, 
хулаш дола хувцамаш шоай 
ханнахьа довзаш хургдолаш.

Хий хургда, «Ингуш-Водо-
канала» яхачох, 19 сахьат 00 
минот яьлча.

Республикерча 
машенаш 
юлача 
моттигашка, 
рейд дIайихьар
БIархой Муслим

Укх бетта 9-ча дийнахьа, 
республикерча машенаш 
юлача моттигашка рейд 
дIаяхьа, арабаьлар На-
зранерча администра-
цен болхлой. «Из болх 
лелабе бокъо луш каь-
хаташ дий тахкар, маше-
наш юла моттигаш хьай-
иларашка.Укх бетта 9-ча 
дийнахьа, республикер-
ча машенаш юлача мот-
тигашка рейд дIаяхьа, 
арабаьлар Назранерча 
администрацен болхлой. 
«Из болх лелабе бокъо 
луш каьхаташ дий тах-
кар, машенаш юла мот-
тигаш хьайиларашка.

Цул совгIа, лаьррхIа, цу 
гIулакха лелаю оборудова-
ни хила еза цу нахага. Эггара 
лоархIамегIа дар да, молаш 
доацача хий мара, машенаш 
юлаш ца доадар», — белгал-
дир, администрацен болх-
лоша. Из рейд дIаяхьара ба-
хьан — машенаш юлаш, цу 
моттигашка, мелаш дола 
цIена хий доаду аьнна ба-
хархой латкъар.

Из гIулакх, иштта, 
дIадахийта йиш ярех дац. 
Деррига дIадаьлча а, из 
цIена хий дIа ца кхоачаш 
дуккхача бахархоша хало 
оз, тахан. Из тохкама болх, 
дIахо а хьоргболаш ба.

МагIалбика Херсонски ура-
мах бахача наха теркалду, 
укх деношка, шоаш мас-
сехказа тоае еза яхаш, бел-
галъеш хиннача Херсон-
ская урамах керда хувца-

ГIалгIайчен 
Шолже 
дIаболабеннаб, 
Моздокски 
урамах, никъ 
тоабара 
шоллагIча 
даькъе болх бе
Берданаькъан Лорс

Шолжа-пхье эггара 
йIаьхагIа йола урам я 
Моздокская, из чакхйо-
алаш я, Рабочая оала-
ча урамах центральни 
транспорт лелача наькъа 
духьала.

Цхьабакъда, новкъара ва-
лара бола никъ санна из хин-
набале а, цу тIа хьалхагIа, 
нах кIезига лийннаб. Из дар, 
никъ лерттIа тоабаь ца хилар 
бахьан долаш. ЖагIа уллаш 
хиннача моттиге а, массехк 
зулам далара кхерам болаш 
бар из. Шолжа мэре йоах, 
2021 шера моттигерча ба-
хархоша хьалхарча аргIах 
тоае еза урамаш белгалъяра 
аьнна, кхадж тессача хана, 
белгалъяьяр из геттара сиха 
тоае езарех я аьнна. Уж бал-
хаш дIахьош да, «Формиро-
вание комфортной город-
ской среды» яхача, феде-
ральни проектах.

Моздокски урамах ас-
фальт Iобилла болабелар 
дIадахача шера.

700 метр бIоахал бола 
никъ асфальтобетонаца 
чIоагIбир. ХIанз юхебис-
са 800 метр йола асфальт, 
Iобиллача из болх йистебо-
ал.

Бакъда, наькъа такилг 
Iодиллара болх, проект от-
таеча хана дIалаьрхIадац.

Укхаза иштта, ца хилча 
даргдоацарех да, Шолже 
асфальт Iобиллалехьа е 
моллагIча кхыча шахьаре из 
буллаш бале а, моттигер-
ча хина турбай хьал лерттIа 
хилар, лоархIаме да наькъа 
кIалара коммуникаце хьа-
лаш меттадоаладар.

Цудухьа, укхаза хина тур-
баш я хувца езараш, из болх 
а керда боаккхаргба. Эшаш 
йола материалаш ийцай, 
тоаеш латтача объекта юхе 
я уж.

Тоаеш йолча ура-
мий йIоахалла йолаш я, 
кIалагIолла йолха турбаш а.

Самиранаькъан Элберд

МагIалбике, «Формирова-
ние городской комфорт-
ной среды» яха проект маь-
халйоаккхаш, Зоя Космо-
демьянская цIерагIа урам 
тоае болабеннаб. Укхаза 

МагIалбика Херсонски 
урамах, белхаш дIахьу

маш дIадоладенналга.

Бакъда, из гIулакх метта-
хьара даккхара ГIалгIайчен 
Кулгалхо юкъе ва везаш 
хилар, цо аьлар бахархой 
хьашташ кхоачашде аьнна.

«ХIанз укх сахьте, гIишлон 

материал Iалашъеш латт ук-
хаза, наькъа юкъ екъаен-
на хилийтара бола болх 
дIахьоргболаш, иштта 
дIахьош да геодезиче-
ски белхаш. Керттера болх 
дIаболабалалехьа, инженер-
ни сетешцара болх чакхбоа-

лаш латт. Тешшаме ала йиш 
йолаш да, Херсонская урам 
тоаярах, С. С. Осканова ура-
мах дукха Iовш хинна транс-
порт лаьгIъе таро хургья 
аьнна», — аьлар «Сердало» 
газетага, тахан, шахьара ад-
министраце пресс-служба.

дIадихьа даьннача балхаш-
ка хьежача, бахархой дог 
гIоздоал.

«Карарча хана, тха ша-
хьаре нах дукхагIа лелаш 
йола йиъ моттиг тоаеш латт. 
ДукхагIча даькъе, З. Космо-

демьянская урамах сердал 
тоаяьй, къаьнара лампаш дIа 
а яьха керда лампаш чуех-
кай, цар массехк кIезигагIа 
йоаю электроэнерги. Иштта 
хьал-Iо вода никъ а тоабаьб, 
гIум а жагIа а хьаьрца.

Укхаза наькъа такилгаш 

а тоаде лаьрхIад, кхертIо а 
теха улошкара тоабаь, ас-
фальт Iобилла боалача хана, 
цхьатарра уж балхаш а хьа-
даь даргда, такилгаш а ас-
фальт билла хургда», — 
аьлар МагIалбика админи-
страце.

МагIалбике, карарча шера, тоаергья йиъ нах 
лелаш йола моттигаш

ГIалгIайчен МагIалбика рай-
она Iаьдало шоашта могар ду, 
бахархоша лаьрххIача, Iаьдала 
бокъонах доацаш беш бола 
болх лаьгIбара, иштта йоал ца 
луш йола объекташ гучаяхара.

Йоккхача Ачалкхен админи-
страце, районни администра-
це викалаша, Роспотребнадзо-
ра даькъа тIарча отдела налого-
ви служба болхлоша, цу хьакъ-
ехьа латташ дола хьал довзара, 
махбара, объекташка — болх 
дIабихьар.

«Хьалха дIайихьа хиннача 
рейдови мероприятешка, меж-
ведомственни болхлой тоаба, 
махбара йолча объектий даь-
шта довзийтар йоал йоаккхача 

ГIалгIайчен 
полицеи УФСБ 
болхлошеи 
хьадаьккхад, 
Назране, 
бокъонах 
доацаш леладеш 
хинна герз
Султыгнаькъан Йоакъап

ГIалгIай Республи-
ке гIолла йолча, МВД 
экстермизма духьа-
ла къовсам лоаттабара 
йолча Центра болхло-
ша, ГIалгIай Республи-
ке гIолла йолча, Россе 
УФСБ болхлошца цхьа-
на, шоай болх дIахьош 
хиннача юкъа, Назра-
не вахача сага цIагIара 
лелхаш дола ши герз 
хьадаьккхад, из хин-
над шоаш хьадаь, 
аьнна хоам бир «Сер-
дало» газетага, регио-
на бокъонаш лораяра 
боахама пресс-служба.

«Цу гIулакхах цу цIагIа 
вахаш хиннача сага ду-
хьала уголовни гIулакх 
хьадийллад, из хьа а 
лаьца нах чубохкача мот-
тиге дIавигав», — йоах 
хоам тIа.

ХьалхагIа, карарча 
шера бекарга бетта, лак-
хехьа белгалъяьча струк-
турай болхлоша, шоаш 
балха тIехьа оператив-
но-розыска мероприятеш 
дIахьоча хана, цу муни-
ципальни даькъа тIа ва-
хача сага машена чура, 
шоаш хьаяь тепчеи, цунца 
ийс миллиметра калибра 
бархI поатронеи гучаяь-
ккхар.

ГIалгIайче, налог ца луш йола, объекташ 
белгалъеш бола болх ба дIахьош

системах болх беш хилар мел 
атта да, иштта цар договор отта-
яра йола ханаш а хоадайир. Цу 
тайпарча профилактика болх 
дIабихьачул тIехьагIа, шоай до-
алахьара болх лелабеш болча 
наха, дикагIа дIакхетадир па-
тент а йолаш къахьегар пайда 
луш хилар.

Иштта, из болх цу нахаца 
дIахьоча юкъа, Iаьдала болхло-
ша царна хьалхадоаккх эцар-
хочун миIинг мишта кийчъе 
еза а, цул совгIа, йохкаш йолча 
хIамаш тIа маьхаш тIаоттадар 
мишта хила деза а, продукташ 
лораяра йола ха мишта лорае 
еза а, иштта малагIа товараш 
шоайла юхелатташ хила йиш яц 
а», — аьлар «Сердало» газета-
га, МагIалбика района админи-
страце пресс-служба.

Берданаькъан Лорс

Болхлоша яхачох, Галаш-
кара №2 йола ишкол от-
аяьча хана, тоаяь яьнна 
хургья. Дешара шу дола-
луча дийнахьа хьаьший 
тIаэца кийча йолаш, кер-
дача куцаца духьала от-
таргья из. Ишкол тоаяра 
болх чубодаш ба «Керда 
ишкол» яхача партийни 
проекте.

Укх деношка, Шолжа-
пхьера партийцаш баха 

хилар, ишкол тоаяра белхаш 
мичахьа кхаьчад хьажа. Под-
рядчика яхачох, болх ший 
графиках дIабодаш ба, хан-
нахьа йистедаргда хувца-
маш Даьла къахетамца. Укх 
шера, доккхача белхашца, 
тоаеш латт 13 ишкол.

Тховнаш, кораш, наIараш, 
кIалара кIийле- хувцаш 
къахьегам ба дIахьор. 
ХьатIадоагIача шера, Дала 
аьннадале тоае лерхI кхы а 
10 ишкол. Цу беркате про-
граммо чулоацараш, берри-
гаш а, 50 дешара кхуврч ба.

Галашкара №2 йола ишкол, ший графиках тоаеш латт

ДIацалоархIаш йисса, 2022 
шера хьалхарча ах шера, 199 
электроэнерги йоагаяь мот-
тиг гучаяьлар «Россети Къил-
баседа-Кавказа».

ЛерттIа мероприятеш 
дIаяхьарца, «Ингушэнерго» фи-
лиала говзанчаша 9,5млн лоч-
къаяь хинна киловат-сахьат 
юхадера. Из нийсде йиш йолаш 
да, республика йоккхача во-
дозабора ийс бетта йоагаяь-
ча электроэнергеца. Ахчанца 
нийсдича региона хинна зе да, 
62,6 млн сом.

ТIеххьарча цифрага хьежача 
юртага кхоачар да 11%-977 эзар 
кВт. 2,3 млн сома; 89%-8,3млн 
кВт. Ч(60,3 млн сом) — из да 
юридически сага кхоачар.

Регионе совдоалаш да: 
тока энергех шоай аьрсаьр-
гаш «дIатовсар», учете лат-
таш йола прибораш телхаяр, 
технологе оагIорахьа электро-
энерги дIахоттар, шоашкара, 

Султыгнаькъан Йоакъап

Машенаш лелача наькъий 
куц тоаде, оагIонашкара 
йоархаш, нувхаш дIаяха 
арабаьннаб, тахан, Минав-
тодора болхлой.

Тишъенна наькъашка-
ра знакаш Iойоахаш, керда-
яраш хьалъйохкаргья цар. 
Иштта, дIайнийсъеш латт 
гаьна ткъоврош, тока аьр-
саьргашта новкъарле ер-

ГIажара-Юртара 
трансфор-
матораш 
йохаяьй догIо
Берданаькъан Лорс

Мух болаш хьийдда 
ихача догIаша массехк 
моттигашка замыкани 
йир, ГIажара-Юртарча 
трансформаторашка. Ах 
бийса яьннача хана, свет 
йоацаш бисар Советская, 
Гоголя, Красина, Ауше-
ва — оалача урамашкара 
бахархой.

Из хоам тхога бир, юрта 
администрацен кулгалде-
ча Чакиев Аслана. Цо яха-
чох, бийсан юкъе арабаь-
нна, наха сердал халийтара 
тIехьа, къахьега болабелар 
болхлой.

Трансформатора хинна 
зе, хоза наьха санна, док-
кха дар, цунга хьежжа, 
шоллагIча дийнахьа делкъел 
тIехьагIа мара, йисте бала 
аьттув хиланзар къахьегаш 
баьхкарий.

Султыгнаькъан Йоакъап

Лугансекереи Донецке-
реи волонтераш, вай мехка 
дIайихьача, экологически 
акце дакъа лоацаш хилар. 
«Барта маякаш. Кавказа 

дийца Iаьдалца хIама а доацаш, 
къайлагIа свет чуйилларца 
электроэнерги йоагаеш хилар.

«Ингушэнерго» филиала 
болхлоша, цу хIара моттигах, 
дIацалоархIаш йисса энерги 
юкъе а йоалаеш акташ увттаю.

Юридически наха доагадаь-
ча сахьатах боагIача маьхах 
дIалоархI из.

Физически наха-итта боара-
ма маьха. Цул совгIа, бокъонаш 
телхаяьраша гIод токх, зако-
нах доаггIача тайпара. Цу тай-
пара дIабала беза мах хул итта-
за а, цхьайолча хана, бIаьзза а 
дукхагIа.

«Энерги лочкъаеш хи-
лар-энергоресурсай боа-
рам лаьгIбеш хилара кертте-
ра бахьан да, цудухьа цунна 
дикал а лоха юс. Цу даькъа тIа 
тIахьожам лоаттабара дIахьош 
йола мероприятеш чIоагIъе 
лаьрхIад оаха. Карарча хана, 
дIацалоарIхаш йита электроэ-
нерги, дIалоархIаш йола рейдаш 
дIахьоргья хIара юрта. Болхлой 
декхарийла хургба: электроэ-

нерги йоагаяра нийсхо лелайой 
хьажа, счетчикашка, уж нийса 
йий хьажа, цабоагIаш дIатесса 
аьрсаьрг бий хьажа, свет хьа-
чутассара болх нийса баьбий 
хьажа, къайлагIа «дIатесса» 

аьрсаьрг бий хьажа.
Электроэнерге бокъонаш 

телхаерашта ха деза, шоай хан-
нахьа, йоаяьча электроэнергех 
бола мах, Iаьдала дIабала без-
алга, тIаккха мара лерттIа сер-

дал а энерги а хургйоацилга», 
— аьлар, «Ингушэнерго» фи-
лиала кулгалхочун декхараш 
кхоачашдеш волча, ТIоаршхой 
Рамзана.

ГIалгIайчен энергетикаша, 63 млн сома маьха, 
лочкъаяь хинна киловат юхаений

Наькъа оагIонаш 
йоархех цIенъе 
арабаьннаб болхлой

гйоацаш, ца эшача йоархех, 
баьцах цIенъергья наькъа 
оагIонаш.

БIаьстани, ахкани, гуйра-
ни денош хьаоттарца, Ми-
навтодора болхлой дукха 
гIулакхаш хул. Мехкара мот-
тигаш хоза лостам болаш 
хилийта гIерташ, къахьег 
цу наха. Бахархошка массе 
хана сенна дехар ду, боккъа-
ла а ма кхувса машенашка-
ра нувхаш ара, ма бIехье наь-
къа оагIонаш!

Вай мехкарча экологически акце дакъа лаьцар, 
Луганскереи Донецкереи волонтераша

ГIалаш — 2022» яха къамаш-
та юкъера проект хьаллаьцар 
цар кхыболча доакъашхошца.

Экологех дог лазаш арабаь-
ннача цар, дукха галеш нувхаш 
гулъйир. ГIажара-Юрта юхе 

гIолла додача Эса, оагIонаш 
цIендеш хилар кагирхой. Дон-
басерча, Луганскерча волонте-
рашца из беркате болх дIахьош 
хилар, кагирхой гIулакхех 
йолча министерства болхлой.

Из болх дIабахьар эшаш да 

аьнна эггара хьалха хьоахадаьр, 
вай мехка Iеш бола хьаьший 
бар. Дагадехар, геттара чехка, 
хьаллаьцар дешаца санна, 
гIулакхаца а Iаламах йолча ми-
нистерства.

Самиранаькъан Элберд

Лораваларах дараш довза 
деза вайх хIара сага, бакъ-
да, къаьстта дика из 
гIулакх довзадезараш ба 
цIи йоаеча кхуврча бол-
хой. Магасерча №9 йолча, 
цIи йоаеча часте къахьега-
рашта, цIаькхаза а дийцар 
кхерамзленца дувзаденна 
лоархIамедараш.

«Керттерча управле-
не специалист волча Гада-
боршнаькъан Мухьмада, цIи 
яьлча оарцагIаухарашка, 
дIабахача меттиге, лора-
луш хила аьлар. Къаьстта 
цу наьха болх, хала хиларал 
совгIа, геттара чIоагIа фе 
хила везаш ба.

ЦIи йоаераша тахкар, шо-
ашта дагадоахкаш хинна, 

Султыгнаькъан Йоакъап

«Вехача сага бокъо яц машена 
тIа ха» яха, бахархой лораба-
ра йола, акци дIайихьар Мага-
се. Из акци дIаяхьар дувзаден-
на да, корта бохабеча мала-
рах болаш машена ко лувца-
ча наха доаржадеча зуламаца.

Веха саг машенаца аравала-
рах, дукха авареш хул вай ре-
спублике. ГИБДД болхлоша 
хьалхадаьккхар бахархошта, 
корта бохабеча маларах виза 
волаш машенаца новкъа ваь-

Москве 
арендни 
моттиг 
лургья аьнна, 
Iехайир вай 
мехкара 
яхархо
Султыгнаькъан Йоакъап

ХIара денна, ма дагга-
ра, кхайкарал деш латт 
бахархошка, интерне-
те гIолла, малаш ба ца 
ховча нахаца, йохкар-
эцар ма леладе яхаш. 
Дикка техка, гуш воа-
цаш вагIар, тешшаме 
саг волга хайча мара, 
маьршвала мегаргвац 
цу хIаман тIехьа.

Дале а Iаьдала болх-
лошка, Iехабаь лат-
къа ухараш, хIара денна 
дукхагIа хулаш латт. Ший 
ахчах яьлар республика 
яхархо, риелтораш да тхо 
яхаш, малаш ба ца ховча 
нахах тешарах.

Укх бетта 3-ча дийна-
хьа МВД заявлени чуяла 
ера, дикка уйла ца ярах, 
Iехаенна кхалсаг. Москве 
арендни моттиг дIалуш 
да тхо аьнна, объяв-
лени оттаяьй, оапашца 
шоай таро тоаеш лелара-
ша. 11 эзар сом ахча, ре-
спублика яхархочо, карта 
тIа дIатIатессача, хила 
баха кхера санна, байна 
дIабаьннаб вожаш.

Цхьаккха арендни мот-
тиг царга хиннаяц, уж 
ба интернете гIолла нах 
лебеш ахча доахараш. 
Iаьдало тохкаш латт из 
гIулакх. Бахархошка кхай-
карал ду, боккъала а ма 
тувса малаш ба ца ховча, 
тешам боацача наха ахча 
дIа тIа! Интернете гIолла 
базараш лелаеш, лора-
луш хила!

Султыгнаькъан Йоакъап

Укх деношка Илдарха-ГIалий 
тIарча мэре гулбенна хилар, 
пхьера бахархой. Дувца отта-
даьча керттерча хаттарашта 
юкъе дар, гIалгIай рота хьак-
холларах дараш.

ГIалгIай рота хьакхолларах дийцар, 
Илдарха-гIалий тIа

Кхетаче дакъа лоацаш хилар, 
Мехкдаь администрацен кул-
галдеш вола, Оздой Джамбулат.

ВIашагIкхетаре хьоахадир: 
Илдарха-ГIала социально-эко-
номически хьал тоадергдола 
гIулакхаш, иштта, таханарча 
дийнахьа, бахархошта хьалхаш-

ка латта кхоачамбоацараш, эг-
гара хьалхарча юхьанца юстара 
даха деза аьнна хетараш.

Къаьстта боккха лерхIам 
тIабохийташ дийцар, Эбарг-Юр-
тарча 503 мотострелкови полке, 
гIалгIай рота хьакхолларах. Ре-
спубликерча тIема комисса-

ра, Местой Тимура, дийцар ба-
хархошка, контрактни оагIонца 
тIема декхараш кхоачашдарах 
ха мел дезар.

Белгалдир, Iаьдала цу наха 
лоаттадергдолча социальни 
новкъосталах, иштта кхыда-
рех а.

ЦIи йоаеш лелача болхлошта хьалхадаьккхар, 
лорабала безалга

цхьацца хаттараш. Царех 
хIара болхло, цIераца юв-
заенна правилаш дика йов-

заш хила веза. Хатар иккха-
ча моттиге оарцагIвахачо 
дицде йиш яц, цIерах ше а 

лоравала везалга», — дий-
цар тха газетага, МЧСа болх-
лоша.

«Вехача сага бокъо яц машена тIа ха» яха, 
акци дIайихьар Магасе

нна саг, гонахьа лелачарна эг-
гара боккхагIа бола кхерам ба.

Тахан латтача законо, цу 
наха оттадаь таIазар цхьа 
моллагIа дац. Кхайкарал ду ма-
шенашца леларашка, боккъа-
ла а машена ко ма лаца веха а 
волаш! Хьай а улуврча наьха а 
вахара уйла еш хила!

ТIехьа тIа йоагIача хана 
а, уж тайпара рейдаш 
дIакхухьаргьйолаш я. Менна 
волаш наькъа тIа хьалаьца-
чо, шийна доагIа таIазар дизза 
дIаэцаргхиларах шеко яц.

Берданаькъан Лорс

Тахан Илдарха-ГIалий тIа нах 
вIашагIкхеташ бар. Цига дувца 
лаьрхIар дар, «ГIалгIайчен бIу» 
вIашагIболлара дош. Цунах 
дийцар шахьара администра-
це пресс-служба.

Самиранаькъан Элберд

МВД болхлоша, 
МагIалбикерча админи-
страце, кхетаче дIайихьар 
СоагIапчарча, Инаркъерча, 
Дола-Коарча (Пседах) бахар-
хошца. «Кхетаче яра керт-
тера бахьан дувзаденна дар 
Iаьдалаи нахаи юкъера був-
зам чIоагIбарца, бахархой 
хьашташ, царна хьалхаш-
ка латта кхоачамбоацараш 
довза гIертарца.

ВIашагIкхетаре дийцар, 
тахан массарашта, эгара 
чIоагIагIа къувлаш долча 

Наьха 
бокъонаш 
лораярах 
йолча офисе, 
бахархой 
тIаийбеш хилар

Самиранаькъан Элберд

Бахархой тIаийбеш хилар, 
тахан, Магасе наьха хьаш-
таш кхоачашдарах йолча 
офиса кулгалдеш вола 
ЦIечой ИбрахIими, суда 
приставий федераль-
ни гIулакха региональни 
моттига хьалхле лелаю 
Шатин Максими.

«Тахан бахархой тIаийбар 
дувзаденна дар, Iаьдало 
царна енна бокъонаш лора-
ярца, цхьацца йола акташ 
тохкаш болх дIбахьарца.

Наха къувлаш хинна-
раш тайп-тайпара дар: али-
менташ хьадала ца тугарий 
гIулакх, баьча белхах доагIар 
хьа ца деннараш, иштта, 
болх-моттигаш йоацаш ле-
ларашта балха отта гIо дар, 
да, нана доацаш бойлахь 
дисача берашта чуIе фусам 
Iалашъяр.

Деррига а хаттараш цу 
гIулакха бехктокхаме бара-
ша тохкаргдолаш да. ХIара 
моттиг ма дарра яйзача, де 
дезар, ма хулла, сихагIа чак-
хдаккха лерхI цар», — йоах 
хоамо.

Яндаре 
наркотикаш 
гучаяьхар, 
полице 
болхлоша
Султыгнаькъан Йоакъап

«Тропикамид», «Прегаба-
лин», «Мефедрон» яха, 
наркотикаш гучаяьлар по-
лицен болхлошта Яндаре. 
Шоай болх дIахьош латта-
ча Iаьдала болхлоша, укх 
бетта 4-ча дийнахьа, ши 
саг соцавир Яндаре.

Чухьажача, царна корай-
ир шаккхе вахархочунгара 
капсулехи шушингехи латта, 
чIоагIа лоархIаш йола нар-
котик. Цар шинне гIулакх, 
тахан, Iаьдала болхлоша тох-
каш латт. Цу дохьажах уж фу 
де баьхкаб хар, дукха уйла е 
езаш хIама дац.

Наха юкъе из зулам до-
аржадеш, цу базарах таро 
е гIерташ лелараш, Iаьдало 
доагIаш дола таIазар дIа 
ца луш бутаргбац. Нарко-
тик яхача дохьажаца маьрша 
баьннараш, ма даггара, лув-
цаш Iочукхувлаш латт.

ХIара денна кхайкарал ду, 
ма доаржаде из зулам къа-
ман юкъе яхаш. Цу дерриг-
нех дош ца хеташ, хьарама-
чох даьккхар диаь, паргIатта 
баха лаьрхIа хиннаб дIалийца 
зуламхой. Дукха ха хургья 
царга, хIанзчул тIехьагIа, цу 
гIулакха уйла е.

гIулакхех. Наркомани яха 
зулам даржаро, вайна док-
кха зе деш латт, иштта халача 
хьале латт, наькъа тIара прави-
лаш лораяра гIулакх. Гулбен-
нача МВД болхлоша дийцар, 
телефонашка гIолла лелабеча 
тийшача белхах. ХIара денна 
даржаш латтача цу хIамо, 
дукха нах Iехабеш латт.

Цу хIаман тIехьа, гетта-
ра чIоагIа, фе хила безалга 
хьалхадаьккхар бахархошта. 
Цхьаккха тайпара йохкар  — 
эцар леладе мегаргдац интер-
нете гIолла, тешам боацача са-
гаца. Кхетаче йисте йоалаш 
къамаьл дир боккхийчара, ад-

министрацен кулгалхоша. Цар 
белгалдир, Iаьдала болхлошца 
бувзам лелабаро боккха пайда 

МагIалбикерча бахархошца кхетаче йир, 
Iаьдала болхлоша

белга. МоллагIа дола хIама 
довза, лоравала аттагIа хургда 
из бувзам хилча».

ГIалгIайчен Илдарха-гIалий тIа 
вIашагIкхийттараша дувцаргда, «ГIалгIайчен бIу» 
вIашагIболлара дош

Селхан, цу тайпара кхета-
че Эсса чIоже гIолла ядача юр-
ташка а хилар аьнна хоам бир, 
Шолжа района администраце.

Нах вIашагIкхийттар Алха-
сте, Галашка, Мужече, Оалкама 
— юрташка.

Iаьдала оагIорахьа цига дакъ-
алоацаш хилар, ГIалгIай Респу-

блика Правительства а Кулгал-
хочун администраце а кулгал-
хо Оздой Джамбулат, иштта 
Шолжа района кулгалхочун дек-
хараш кхоачашдеш вола Йовлой 
Осман, моттигера тIема комис-
сар. Хьаьшаша гулбеннарашта 
дийцар, РФ Герзах дизача низай 
мугIарашка Iамалдара кон-

тракт мишта хила еза а, иштта 
ГIалгIай бIу вIашагIболлара кан-
дидаташ малагIаш хила беза а.

Гулбеннарашта, иштта, бел-
галдир, нагахьа санна, контрак-
тах уж Iамалде безам болаш 
хуле, царна Iаьдало малагIа 
хьалаш лургда а, социальни 
Iалашонна чудоагIар фуд а.



www.serdalo.ru

АКЦИ10
№ 30 (12557) КIи-марса бутт 11 ди 2022 шу

Самиранаькъан Элберд

Йоккхача Ачалкхерча библи-
отеке хьайийлай «Дуккха-
ча бесах дола ахка» яха кхол-
лама моттиг. Ахкан хана, бе-
рашта тайп-тайпара конкур-
саш дIакхухьача библиотека 
болхлоша къахьег, ма хулла, 
цар ахкан денош сакъердамца 
хьалдиза гIерташ.

«Берий бIаргаш тайп-тайпара 
хьеж ахкан ханага. Цхьаволчун, 
ахка малхаца, гаьнашца дувза-
денна да, шоллагIчар хи юхе 
дагIа хоза цIалгаш, зизаш, тайп-
тайпара сомаш хьокх шоай 

«ГIалгIай 
ловзараш» 
яха, гойтам 
хьабелларгба 
музее
Самиранаькъан Элберд

Вай республике дика во-
взаш волча этнографа, 
Мерешканаькъан Султана, 
«ГIалгIай ловзараш» яха 
гойтам хьабелларгба, кхо-
ана, Малсаганаькъан Ту-
хана цIерах йолча музее.

Республикерча къаман 
кхоллама цIен, этнографе 
оагIув лелабеш волча цо, къа-
ман культураца дувзаденна-
раш техка, леха дукха ха я.

«Гойтаме бахархошта 
гургда хьалха дIаяхача хана 
берий хинна ловзараш. Шоай 
даьй бераш хиннача шераш-
ка, цар денош мишта дIаихад 
довзаргда мехкахошта. Къаь-
стта бIарг тIаозаш я, хьал-
харча бераша ловзаеш ле-
лаяь хIамаш. Ма дарра тахка 
эттача, дукха тамашийна 
хIамаш да цу ханаца дувза-
денна. Цхьаккха шеко йоацаш 
да, ший къаман селхане йовза 
ловчун хозахетаргболаш гой-
там из болга», — аьлар тха 
газетага, музея кулгалдеча 
Саганаькъан Мухьмада.

Султыгнаькъан Йоакъап

Гуйран хьалхарча бетташка, 
лоам, дIаяхьа лерхI цхьац-
ца беркате йола акцеш. Гул-
беннараша, хьатIабаьхкача 
хьаьшаша, мах оттабергба 

Гуйран хьалхарча бетташка, цхьацца 
акцеш дIаяхьа лерхI республика лоаме

юртбоахама гIулакха шоай 
вахар хетадаьча, къахье-
гамхой белха, иштта, аьттув 
хургба ший дегIа спортивни 
хьал, малагIча боараме латт 
тахка.

Гуйрана хьалхарча бетта 
дIахьоргья «Сай дар» яха фер-
мерски фестиваль. Цу даь-
къе къахьегаш хьабаьхкара-
ша, шоай вIаштIехьадаьннар 
гойтаргда фестивале. Даараш 
кечдеча гIулакхо а, ший мот-

тиг дIалоацаргья цига.
Гуйран шоллагIча бетта, 

бIаьха никъ бе ловрий аьттув 
хургба, 10 эзар метрах латтача 
маршрутах, ДжIайрахье, хьал-
ха воаларгах бовда.

Ахкан хозал гойташ дар бераш, шоай сурташца
белхашца. Ахкан ха, дукхагIа 
долча берий сакъердамца, лов-
зарца, цIенача феца дог лов-
заш адарца ювзаенна я. ХIаьта, 
цхьадолча бераша шоай ахкан 
денош, Iийне книжка дешаш, 
цхьацца кхоллама белхаш деш 
дIахьу. Из деррига а безам бол-
чоа долаш да Йоккхача Ачалк-
херча библиотеке. БIарчча бутт 
ба берашта кхы а салаIа. Деша-
рах мукъа йоаккха ха дега тоам 
болаш дIаяхьа мел эшар цу би-
блиотеке къахьегараша лоат-
таду», — дийцар тха газетага, 
МагIалбикерча керттерча би-
блиотечни кхуврча кулгалдеча, 
Иленаькъан Марьяма.

90% наха, 
Интернет, 
цхьацца хIама 
Iомадеш болча, 
пайдана лелаю
Султыгнаькъан Йоакъап

100 сагага хоаттам беш 
дIабихьача тохкамо 
белхо, хьахьекхар, 90% 
наха, интернет цхьац-
ца хIама Iомадара болча 
пайдан лелаелга. Интер-
нете гIолла, тахан, наьха 
Iомаде аьттув ба дуккха-
дараш.

Масала: моллагIа цIагIа 
еха хIама тоаяр, беш лелаяра 
гIулакх мишта дIадахьа деза, 
мерза даараш, тайп-тайпара 
буа кхача мишта кийчбе беза, 
иштта, дуккха кхыдараш а 
довза йиш я интернете гIолла.

Тахан из аьттув хIара юр-
тарча бахархошка болаш 
ба. 40% наха шоай бераш 
кхетам лакхбе, дешарца-
ра лоархIамедараш довза 
Iомаду цу чу гIолла. Интерне-
те гIолла, ма ярра, йовза йиш 
я кагирхоша хержа професси.

Цаховр довза дика моттиг 
лоархI цох, цу мугIарерча нах

Медиаишколо 
дIахьоча 
Ерригача Россе 
сессе, дакъа 
лаца бех вай 
студенташ
Самиранаькъан Элберд

КхоалагIа дешара сесси 
кхайкайир «Без срока 
давности» яхача Ерри-
гача Россе медиаишко-
ло. Дешареи Iилманеи 
министерства болхлоша 
яхачох, цу юкъе дакъа 
лаца йиш йолаш ба хург-
бола хьехархой-студен-
таш, иштта, хьехархой 
наькъа тIа къахьегараш.

«Дешара сессе дакъа 
лоацарашта цу гIулакхах 
болча эксперташа дувцарг-
да, кхувш йоагIача тIехьен 
Даьхенцара, ший исторе-
цара безам чIоагIбеш дола 
наькъаш нийсагIа дIадахьар, 
иштта, царна хьехаргда со-
циальни оагIонашка тексташ 
язъяр гIулакх, фото, видео-
материалаш нийса кийчъ-
яр довзийтаргда», — аьлар 
Дешареи Iилманеи мини-
стерстве пресс -секретарь 
йолча Манкенаькъан Заи-
рас. КхоалагIча дешара сес-
сес ший болх дIаболабергба, 
укх бетта 19-ча дийнахьа. 
Истори довзаш бола блоге-
раш хала ловраша, https://
onlinemediaschool. Ru укх 
сайте Iочубаьнна, чIоагIде 
деза шоай гIулакх.

Самиранаькъан Элберд

Вай къаман исторе йоккха 
лар йитача къонгий цIераш 
йовзийташ, болх дIакхухь 
мемориальни комплексер-
ча музее. Таханарча дийна-
хьа, цига дIахьош бола ви-
део-гойтам, Российски им-

Султыгнаькъан Йоакъап

Моажола бетта хьалхарча де-
ношка ГIалгIайче дIахьоргья, 
халкъашта юкъера просвети-
тельско-патриотически, «Дик-
тант Победы» яха акци. Цу да-

ГIалгIайчен дукхача ишколашка 
«Диктант Победы» язъергья

галоаттама мероприяте, ре-
спублика массайолча шахьа-
рашка, из язъе таро йолаш ба 
безам бараш, аьнна хоам бир 
«Сердало» газетага, региона 
министрий кабинета пресс-
служба.

Из язъеча юкъа, хIара доакъ-
ашхо, цу гIулакха белгал а яь 
оттаяьча хана, дукхача хатта-
рашта жоп дала дезаш ва.

Акци дIаяхьаро таро хулий-
таргья: Даьхен сий дола исто-
ри довза, цунах шоашта ховр 

чIоагIде, кагийбарашта патрио-
тически кхетам балара гIулакх 
довза, шоашта ховр цу юкъе до-
аладе, хьамсарча мехка лето-
пись доккхалца йовза, иштта 
кхы а, дукха дар, накъадаргда 
цу дийнахьа.

Георгиевски кавалер хиннача Боголанаькъан 
Мухьмада цIера хетабаь, гойтам дIахьоргба музее

ператорски арме юнкер хин-
нача Боголов Мухьмада хета-
баь ба.

«ГIаьзе-Коа ваьвар Бого-
лов Мухьмад 1892-ча шера. 
ТIема декхараш кхоачашдеча 
гIулакхе из дIатIавахар, 1912-
ча шера, Терскерча милице 

говрбаьри волаш. Дунен хьал-
харча тIема юкъе дакъа лаьца-
рех ва Мухьмад. Дики дивизен 
бIухошца тIом беш чакхваь-
лар из.

Денал гойташ, моастагI во-
хавеш латтарах, йиъ орден-
ца белгалвоаккх из. 1917-ча 
шера, цу полкаца ший мехка 

цIакхоач из. ТIом сацачул 
тIехьагIа, юртбоахама гIулакхе 
къахьегаш ха йоаккх цо. 1944-
ча шера, мехкаца, Казахстане 
вуг къаман сийдола воI. Гаь-
нарча, хийрача мехка 1948-ча 
шера, хад цун вахара денош», 
— дийцар тха газетага, из гой-
там вIашагIбеллараша.

Ткъо 
бронекомплект 
ийцай, 
Украинерча
вай бIухошта

Султыгнаькъан Йоакъап

Республика гIулакх то-
адарах йолча къаман 
фондо ийцай, Украине 
шоай декхараш дIахьоча 
вай бIухошта лаьрхIа, 20 
бронекомплекташ.

Уж эца аьнна соцам баьр 
ва, вай Мехкда Келматанаь-
къан Махьмуд-Iаьла. Броне-
коплекташта юкъе йолх: ка-
скаш, бронежилеташ, науш-
никаш, микрофонаш, аптеч-
каш. Уж бронекомплекташ 
дIалургья, Украинерча, вай 
ОМОНА салташта.

«Тахан, шоай са ца кхо-
деш латт вай кагий нах, шо-
ашта тIадехка декхараш 
кхоачашдеш. Уж лорабара 
тIехьа, воашта мел могар де 
дезаш да вай. Могаш-маьр-
ша болаш цIенах кхеталба 
вай кагий нах!», — аьлар ший 
къамаьла юкъе Мехкдас.

Iарчакхнаькъан Сали

Литература дезарашта а, хье-
хархошта а, Iилманхошта а 
шерра йовзаш я Дахкилганаь-
къан Iадрахьмана ИбрахIима 
цIи. Уж кхоккха никъ лела-
беш, царех лоархIавеш, чак-
хваьлар из ше мел вахача хана. 
Бакъда мехка, къаман кхы а 
пайда бе йиш йолаш вар из, 
кIеззига дукхагIа ваьхавала-
ре. Iилманхочун дог, детта ца 
луш, сецар 2014-ча шера, ший 
77 шу даьннача хана. Дунен тIа 
уж шераш цун даьннад аргда-
цар из бIаргавайначо. Кхийна-
нийсвеннача зIамигача сагадар 
санна дар цун волавалар, вахар 
дезаш хилар, къахьегар, вахар-
вар. Укх деношка Магасе гIолла 
лелаш, доккха дикахетар хилар 
сона, цунна хетабаь ба, аьнна, 
цхьан урам тIа дIаязъяьча 
цIерах. Вешта аьлча, хIанзчул 
тIехьагIа къаман столицерча 
урамо наха дагалоаттабергба 
филологически Iилмай канди-
дата, профессора Iадрахьмана 
ИбрахIима вахара а кхоллама 
а никъ. Бизнес инкубатор, ре-
спубликан архив йола моттиг 
я ювцар. Лоацца юха дагалаца 
лов; мишта ваьха, фу карахдаь-
нна саг хиннав из.

ИбрахIим ваь хиннав 1937 
шера август бетта 14 дийнахьа, 
Дахкилганаькъан Iадрахьманеи 
Хоаной Леляйи дезале. Ала деза, 
цун нана вай мехка НКВД кул-
галхо хиннача Хоаной Махьма-
да йоI хиннай, аьнна. Да а мили-
це мугIаршка къахьегаш хинна 
хилча, наьна-да а НКВД хьа-
ким хинна хилча, бокъонаш ло-
раеш бола болх цо хержа цахи-
лар ма тамаш я, аьнна, мотта-
лу. Цун берригача вежараша из 

никъ хержаб. Уж балха хиннаб 
шоай да санна милице. Бакъда 
ИбрахIима Iилманца, хьехархо-
чун къахьегамца дувзадаьд ший 
вахар. Из мел бакъда хац сона, цо 
ше аьннад яхаш, дувцаш хезад 
сона: «Нагахьа санна советий 
Iаьдал даьнна хиннадецаре, сох 
молла хинна хургвар». Вай мохк 
бохабаьча хана, деша ваха ха 
йолаш, ворхI шу даьнна кIаьнк 
хиннав из. Школа цо Казахста-
не яьккхай, цул тIехьагIа Алма-
Атерча пхьегIаш хьаеча «Эмаль-
посуда» яхача заводе болх беш 
хиннав. Вай юха мехкадаьнна-
чул тIехьагIа, Нохч-ГIалгIай пач-
чахьалкхен хьехархой институ-
те эггара хьалха деша оттарий 
мугIарашка хиннав зIамига саг. 
Цо хержар историко-филологи-
чески факультет хиннай. Цунца 
цхьана деша баьгIаб тIехьагIа 
вай мехка бовзаш хинна, цIихеза 
нах: университета хьехархо, про-
фессор Малсаганаькъан Оарцхой 
Ахьмад, дуккхача шерашка «Сер-
дало» газета промышленни отде-
ла керте лаьтта Къоастой Махь-
мада Башир, йоазанхо Коазой 
Аюпа Iийса, журналист Шеде-
наькъан Арсмака Султан, лите-
ратурни критик хинна Малсага-
наькъан Увайса Або, республике 
гIорваьнна хьехархо хинна Ме-
данаькъан Жабраила Йоакъап, 
кхыбараш. 1962-ча шера инсти-
тут яьккха воал ИбрахIим, бакъ-
да шоашта дукха гаьнавалий-
тац из цун хиннача хьехархоша. 
Ше деша ваьгIача моттиге вут 
из, гIалгIай багахбувцам а лите-
ратура а хьехаргдолаш. Цу хана 
денз, ше мел яьккха ха Нохч-
ГIалгIай хьехархой института-
ца, цох хьахиннача Л. Н. Толстой 
цIерагIча университетаца айхха 
бувзам болаш, къаман школашта 
лаьрхIа хьехархой кийчбеш, яь-

ккхай цо. Цхьан юкъа филологи-
чески факультета декан а хилар 
ИбрахIим. ХIаьта ГIалгIай респу-
блика хьаяьчул тIехьагIа, Наь-
саре хьал а вена, укхаза ваха а 
вахаш, ГIалгIай паччахьалкхен 
университете болх бир цо. Ше 
болх беча юкъа, эзараш хьехар-
хой кийчбаь хургба Iилманхочо, 
наьна мотти литературеи хьеха 
Iомабеш. Царех цун цхьа студент 
хиннав со а.

Со деша эттар Шолжа-ГIалий 
тIарча университете 1975-ча 
шера. Дешар дIадоладалалехь 
вайзар тхона из, хIана аьлча эк-
замен цунна яла езаш яр цхьа-
долча даькъе, цул совгIа сен-
тябрь бетта комсаш чуэца дига-
ча, цига а из зе вIаштIехьадаьлар 
тха. Шоаш миччахьа бале а, цох 
озалуш, лоралуш бар тхоца-

ра кагий нахи мехкарийи. Цох 
кхераш дацар из, эздий доаца 
хIама шоашкара бIарга ца дайта 
гIерташ дар. Юххьанца гIалгIай 
багахбувцам хьехаш хилар из 
тхона. Школе дукха Iомаяьеце 
а, кIезига-дукха йовзар тхона 
цунца ювзаенна жанраш. Бакъда 
Iилман кIийлен тIа, царна тохка-
маш деш, цар белгалонаш, баш-
халонаш йовзаш, университете 
мара Iомаянзар оаха уж. Укхаза 
тха дикагIвола гIонча вар; ший 
гIулакх дика ховш вола Iилманхо, 
хьехархо. Цо арахийца багах-
бувцамца дувзаденна книжкаш 
дешаш, тамаш е йиш яр къа-
ман метта хозалах, сурт кхолла-
ра гIирсех, хьаькъалах. Дуккха 
кердадараш довзар цун йоазош 
дешача сагá. Укхаза цхьа масал 
доаладе лов сона. Цун «ГIалгIай 

Профессора цIи лелаеш 
хургья урам
Дахкилганаькъан ИбрахIима 85-шу дизарах лаьца

Украине, 
лаьрххIа 
йола операци 
дIахьош болча 
ГIалгIайчен 
бIухошка, 
республика 
ишколашка 
дагIача 
бераша 
каьхаташ 
яздаьд
Султыгнаькъан Йоакъап

Украине, лаьрххIа 
йолча, операце дакъ-
алоацаш болча 
ГIалгIайчен бIухошка, 
каьхаташ яздаьд ре-
спублика ишколашка 
дагIача бераша. Шоай 
мехкахой дарбаш деш 
госпитале болга хай-
начул тIехьагIа, цар 
лаьрхIар уж кIаьдача, 
дIайхача дешашца 
хьаллаца, аьнна хоам 
бир «Сердало» газета-
га, Iилманеи дешареи 
Министерства пресс-
служба.

«ЧIоагIа хоза хет бар-
кал оалаш дола каьха-
таш деша. Тхо тешаш 
да, кастлуш тхоаш тоа а 
денна укхазара арадарг-
хиларах, иштта бераш-
ца вIашагIкхетарах а», — 
аьлар бIухоша.

Х ь а л х а д о а к к х , 
ГIалгIайчен ишколаш-
ка дагIача бераша, 
«Zащитникам Отечества» 
яха акци хьаллоац.

Из дика гIулакх маь-
халдоаккхаш йолча ме-
роприятега гIолла, безам 
барий таро я, «Единая 
Россия» общественни 
приемне шоай каьхаташ а 
сурташ а Украине дIахьош 
йолча, лаьрххIача, опе-
раце дакъалоацаш болча 
Российский Федера-
це Герзах дизача низай 
бIухошка дIадахьийта.

багахбувцам» яха книжка дий-
шача мара, ханзар сона бокъон-
ца малагIча къамех нах хиннаб 
«Тиркаца вахаш хиннача Адий 
Сурхохи аьла Мусостахи долча 
илле тIа» бувца турпалаш. Со-м 
уж гIалгIай хиннаб мотташ а вар, 
вай къаман аьлий хиннабеце а. 
Уж малаш ба, царна юкъе хинна 
къовсам сенна тIагIолла баьнна 
хиннаб геттара дика гучадаь-
ккхад профессора ший книжка 
тIа. Цо яхачох, Мусост черсий 
аьла хиннав, хIаьта Адий Сурхо 
тоаркхой къамах хиннав (селий 
мехкара таркинец). Иван Гроз-
ный яхача паччахьа Мусоста 
совгIата денна хиннад илле тIа 
дувца лаьтташ, цига баха хайша-
ча нахагара геттара йоккха йоал 
яха волавеннав аьла. Сурхо хьал-
ха а ваьккха, цун дош дохадаьд, 
чакхдалийтадац юртарча къоа-
ноша.

Цу тайпара, истори доашхаш 
йола моттигаш кхы а дукха я 
Iилманхочун балхашта юкъе. Цу 
хьакъехьа укхаза хьоахаде ме-
гаргда аьнна хет сона 1998 шера 
цо оттадаь, арадаьккха «ГIалгIай 
оаламаш, дувцараш, фаьлгаш, 
кицаш» яха книжка. «ГIаи цун 
тIехьеи» яхаш шира дувцар да 
цу тIа. Из дIадолалуча хана, деш 
вай укх тайпара дешаш: «Дув-
цачох, ворхI бIаь кховзткъа шу 
хьалха вахаш хиннав къонах 
ГIа. ЧIоагIа денал долаш саг 
хиннав из. ГIаь виъ воI хиннав: 
Нохчо, ГIалгIа, Маьлхе, Аьккхе...» 
ВIаший юххе, цхьан мехка даха 
уж къамаш мел шоайла гарга 
да гойташ ба цун чулоацам. 
Оалаш ма хиллара, цхьан наьна 
кер чу баьда хилча, кхы гаргагIа 
мишта хургба. ХIаьта а цхьабола 
нах нийс-м лу, царна юкъе юкъ 
йолла гIерташ. Иштта цу книж-
ка тIара деша йиш я «Чурнаь-
къан вIов хьаярах», «Эбанхой», 
«ЧIаьбарло ваха харах» «Мержой 
КIаьзилг», «Меда саг йоалаярах» 
«Аьрзи йилларах», «Кушт», «Ду-
дарах лаьца», «Баьркам», «Хоа-
ной Хинг» яха а кхыдола а вай 
къаман вахарца овхийтта дувза-
денна шира дувцараш.

Багахбувцам гулбеш йолча 
студентий тоабашта кулгал деш, 
лоаман а шаьрача ядача а юр-
ташка ухар Iилманхо, ахкан за-
малахьа ши кIира а бутт а бак-
кха. Цига а хIара минотах пайда 
эцаш, ха зехьа ца йоаеш, болх 
беш хулар ИбрахIим. Сай ваха-
ре нийсъенна цхьа моттиг да-
гайох сона укхаза. Цох кхета 
везаш цхьа гIулакх эттадар цу 
аьхки. Наьсаре вахаш волча сона 
хезар, хьехархо ший студенташ-
ца Iаьлий-Юрта хьалчуэттача йо-
аллача школе вахаш, багахбув-
цам гулбеш ва, аьнна. Ма аьттув 
болаш нийсденнадар из, Шолжа-
ГIалий тIа хьалваха ца везаш! 
Вахар со Iаьлий-Юрта. ШоллагIча 
этажа тIа хьалтIаваьлча, гаьнна-
ра хьахезар сона, йоазон кепа то-
хача машена тата. Цу хана ком-
пьютераш яцар вай мехка. Сай-
рангахьа леста, ара баьдъенна ха 
яр из. БIарчча дийнахьа юртарча 
нахагара багахбувцам дIаязбеш 
хинна, салоIаш бар цун къона 
новкъостий, бакъда Iилманхо чу-
ийнна къахьегаш вар, шийца ма-
шинка юрта хьал а ена. СалаIар 
фуд ца ховш, цкъаза ше кхо ца 
веш, къахьегаш оамал яр вай 
мехкахочун.

Цул совгIа Iадрахьмана 
ИбрахIим вар вай къаман юкъе 
цхьан кулга пIелгашца дагарбе 
йиш йолча литературни крити-
кех цаI. Цу къахьегамца белгал-
ваьнна, сона вовзаш, кхо саг мара 
хиннавац гIалгIашта юкъе: Дах-
килганаькъан ИбрахIим, Малса-
ганаькъан Або, Къоастой Iалихан. 
Хьалхарчо къаьстта дукха къа-
хьийгадар, советий Iаьдал даь-
нначул тIехьагIа гIалгIай лите-
ратура дегIа мишта ихад тох-
каш бола Iилман болх язбеш. 
Из книжка эрсий меттала ара а 
даьлар, дуккхача хьехархошта, 
Iилманхошта, литература тохкаш 
болча наха, студенташта цох бок-
кха пайда а баьлар. «ГIалгIай ли-
тература 40 шераш чакхдаллал-
ца дегIаахар» аьнна цIи тиллаяр 
цох автора. Цул совгIа, къаьстта 
литертурни очеркаш, статьяш, 
рецензеш язъяьй ИбрахIима. 
Масала, царех я «Гойгов I-Хь. 
кIезига довза йоазош», «Цунна 
дукха дийзад ший къам» (Гойга-
наькъан Iаддал-Хьамидах), «Вай 
хьалхара хьехархо, поэт, сердал 
ена саг» (Беканаькъан Тембо-
та 130 шу дизарга), «Байсарнаь-
къан Идриса «Боадонгара» яхача 
романа тIа багахбувцам а этно-
графи а», «Дерригача халкъий 
поэт» (А. С. Пушкинах), «Рево-
люци ялалехь хиннача вайнаь-
ха литературах», «ГIалгIай проза 
дIаоттар», «БIаьшерашка яхар-
гья цун цIи» (эрсий поэт М. Ю. 
Лермонтов ваь 160 шу дизарга), 
«Малсаганаькъан Кураза Зовр-
бик», «Вай Идрисах дола дош», 
«Заьзганаькъан Хьусена Бахьа-
удин», «Боканаькъан Ахьмада 
кхоллам», «Дуне довза сутара ва 
со» (Чахкинаькъан СаIидах), «По-
эзен дунен тIа валар» (Вешкар-
наькъан Мухьмадах), иштта кхы 
дIахо а.

Ше йоазонхо хиларах тарра, 
керда дувцараш, романаш кхол-
лаш а къахьийгад ИбрахIима. 
Цо яздаьча книжкашта юкъе да 
«Куке денал», «Шутар», «Берд» 
яхараш. ТIеххьаръяр боарам-
га диллача дукха йоккха йоаца 
роман я. Россе йоазанхой Союза 
доакъашхо волча цо цхьаккха йо-
азанхой кхетаче дIаяхийтацар, 
цунна юкъе дакъа ца лоацаш. 
Дувцар моллагIа дош дале а, 
цунна ала корадогIар таркал-
де мегаргдола хIама. Къоначар-
на луш бола хьехам а хулар, уж 
нийсадолчоа тIехьа хилча бакъ-
ахьа хеташ. Цун йоазош Iомаду 
школашка деша дагIача бера-
ша. Масала, «Фоти» яха дувцар 
ялхлагIча класса программан-
на юкъедихьад, «Куке денал» 
классал арахьа деша деннад 
ворхIлагIча классе. Укхаза хьоа-
ха ца дича нийса хургдацар, цо 
ше а дуккхача шерашка школе 
Iомаду литературах дола книж-
каш яздаь, оттадаь хилар. Царех 
да 10, 11 классашта лаьрхIа дола 
хрестоматеш, наьна меттах а 
литературах а йола йоккхагIча 
классашта лаьрхIа дешара про-
граммаш, хьехархой технику-
ма а университета а студенташ-
та дола багахбувцама хетадаь 
книжкаш, кхыдараш.

Хоза сурт дилла ховш вар 
Iилманхо. Шолжа-ГIалий тIарча 
университете тхо деша дагIача 
хана, эрсий метта кафедре чу-
ваьннача хьалтеха доаллар Ки-
рилли Мефодийи тIалатта док-

кха сурт. Латински алфавит а 
дар царна гонахьа яздаь. Дувца-
чох, из кхеллар вар Iадрахьмана 
ИбрахIим. Цул совгIа, цун кхы-
дола сурташ а дайнад сона, 
царех цхьадараш сога долаш 
а да. Вай республика хьаяь-
чул тIехьагIа, «Наьсарен оаз» 
яхача газета редакце каст-каста 
воагIаш а, йоазошта кепа етташ 
а вар Iилманхо. Царца хулар цо 
ше даьхка сурташ а. Цу хана 
сога кхаьчад цун Колой КIантеи 
Сеска Солса йишийи сурт, Колой 
КIант тIаьдача гамажа оасаш-
ца вийхка улла сурт, «Наьсаре-
ра телевышка» яхар. Аз уж лора-
деш, цхьайолча хана, эшаш мот-
тиг хилча, кепа тохаш леладу. 
Ший книжкашта сурташ а ше 
дехкар цо, кхыбола художникаш 
оарцагIа ца боахаш.

Ше хьехархо, Iилманхо ва, 
аьнна, кура-сонта воацаш, саг 
вар Iадрахьмана ИбрахIим. 
Цхьаболча хьехархоша «Газ-24», 
«Жигулеш», «Москвичаш» лела-
еча хана (иномаркаш цу хана 
вайцига яцар), тIеххьара араяь-
ннача «Запорожец» яхача маше-
наца лелар из. Цунца из лелар 
аьнна, цхьа ги йиллал вокхарел 
кIезигагIа везацар из студенташ-
та. Вокх машенел дукха эргаш 
а яцар из, ший кепага дилла-
ча, духхьал мотор тIехьашкахьа 
балларца мара. МоллагIча деша 
вагIача зIамигача сагага, йоIага 
ладувгIа; царна гIо де кийча 
хулар хьехархо массахана. Цар 
гIулакхага хьожаш вар. Цхьан 
дийнахьа, дешар чакх а даь-
нна, цIаваха дагахьа со хьаара-
ваьлча, тха тайпан зIамига саг-
студент латтар хьалхарча кор-
пуса наIарга. Фуд-малад хаьтта-
ча, лоархIамерча гIулакха ваха 
везаш вар ше, бакъда Дахкилга-
наькъан ИбрахIима экзамен дIа 
ца елча, ваха йиш йоацаш, фу 
дича бакъахьа да ца ховш, латт 
ше, аьлар цо.

— ХIанззе дIаяла мегаций из? 
—хаьттар аз.

— Мегар, цо дIаэцаре-м, — 
аьлар студента.

— ДIатIавахе дIаала, из кхе-
таргва хьона, гIо дергда хьона, 
— аьлар аз.

— Эхь хет сона, — аьлар 
зIамигача сага.

— Аз дехаргда хьона, тIаккха, 
дIатIаваха, дIалургйий Iа?

— Лургья, — раьза хилар из.
Спортивни зала юхе яр йок-

кха йоацаш аудитори, цу чу цхьа 
йоазув деш, балхашка хьежаш 
вагIар Iадрахьмана ИбрахIим. 
ДIачу а ваьнна:

— Йистхила мегаргварий со, 
— аьлар аз.

— Мегаргва. Фуд цига? — 
хаьттар хьехархочо.

Деррига долчча тайпара 
дIадийцар аз.

— Диканд, хьатIавайта, — 
аьлар цо.

ЧIоагIа гIадвахавар студент 
экзамен дIайолаенна а, ший 
гIулакха ваха аьттув баьнна а.

Дукхаза цунца 
вIашагIкхетараш, къамаьл хин-
над са. Бакъда, тхоаш шиъ 
мара воацаш, къамаьл де 
вIаштIехьадалацар, е студен-
ташта, е йоазанхошта, е жур-
налисташта юкъе хулар тха 
вIаший гор. Цкъа тхоаш шиъ ви-
сача, ИбрахIимга хаьттар аз:

—Iилман болх язбе цхьац-

ца йоазош гулдаьдар аз; мишта, 
сенгара дIаволавала веза, хьан-
ца дагавала мегаргвар?

Укхаза профессора сона 
денна жоп, саг хала тешаргво-
лаш дар.

— Ази Абоси гIалат даьд из 
никъ хержа, хьона цу новкъа 
вала могаде лац сона, — аьлар 
цо.

Мишта кхетадир аз уж 
дешаш? Iилман болх язбеш 
дукха ха, низ бовргба хьа; док-
кхача иразеи рузкъани да-м 
хургвац хьох, яхаш санна хий-
тар сона сай хиннача хьехархо-
чо. Иштта, кхоачаш ца хулаш, 
бисар са Iилман никъ. ХIаьта 
а, ше караийца гIулакх хала 
дале а, дута ца дуташ, чакхваь-
лар из. Укхаза айса зийна кхы 
а ши моттиг дагайох сона. Цкъа 
Илдарха-ГIалий тIа нийсвелар 
со, цхьан гIулакха вахá. Цигарча 
автовокзале хьатIакхоаччашехь, 
духьалвоагIа ИбрахIим кхий-
тар сох. Из гIаш вар, тIормел 
совгIа, цун бейоаллар хьаястан-
за книжкай пачка. ГIо де велча, 
хьакхаьчав со, аьнна, мухь 
сога хьабаланзар цо. Цох тара 
шоллагIа моттиг Наьсаре нийсъ-
елар сона. Iуйрийна балха ваха 
араваьнна сои Кхоартой Жабра-
ила цIерагIча урамагIа IовоагIа 
ИбрахIими Ингушская яхача 
урама саьн тIа вIашагIкхийтар. 
Хала воагIаш санна хийтар сона 
из, бебоалла тIорми беза хи-
ларах. Ше завода оагIорахьа 
водаш ва, аьлар Iилманхочо. Сай 
цигахьа ваха ца везе а, цунна гIо 
дар духьа, дIалестар со из вода-
ча оагIорахьа. ТIормиг хьаийцар 
аз, хетаргахьа, кхерий цу чу до-
ахкаш хиннадаларе, кхы безагIа 
хургбацар из. Оздой Абукара 
цIерагIча урам тIа кхаччалца, 
цхьацца дувцаш-оалаш хьалда-
хар тхо. Цу шин моттигах аз кхе-
тадир, Iилманхочун никъ зизаш-
ца бегá боацилга.

ИбрахIимах дукха йоазош 
даьд Iилманхоша а журналиста-
ша а. Бакъда таханарча денга 
диллача, даь дукха ха хила-
рах, уж дизза дац. Цун вахар, 
кхоллам дикагIа бийцарех да 
ГIалгIай университета фило-
логически факультета декана 
Къулбажанаькъан Iаббаса Мухь-
мада даьр. Из цо хетадаьд про-
фессора 70 шу дизара (2007). 
Буклета тIа кепа техай цунна, 
бакъда дуккхача нахага из 
дIакхаьчад оалалуц сона, газе-
таш тIа из хиннадий хац сона. 
ХIанзчул тIехьагIа а цо йита 
тIехьале Iомаергья, цох доккха 
а лоархIаме а йоазош дергда, 
аьнна, хет сона. Цун тIеххьара 
книжка «Са лазам а са курал а 
— хьамсара ГIалгIайче» яхаш 
да. Цо къаьстта дика бовзийт 
вайна филологически Iилмай 
кндидата, профессора, РФ соци-
альни Iилмай Академе академи-
ка, Наьсарен сийдола вахархо 
хиннача сага никъ.

Юххера а, хьоаха ца дича 
нийса хургдац аьнна хет сона, 
цун фусам-нана Нохч-ГIалгIай 
телевидене гIалгIай передачай 
йоккхагIйола редактор хинна 
Мартазанаькъан Лейла йолга. 
Цо ваь пхиъ дезалхо хиннав 
ИбрахIима: къонгаш Казбек, 
Зоврбик, Саварбик; мехкарий: 
Индира, Марет.

ГIалгIайче, 
циский 
Дерригача дунен 
ди, белгалдир, 
шоай цIагIа 
санна
Султыгнаькъан Йоакъап

Карарча хана, ГIалгIайче, 
цискаш эггара дукхагIа 
деза цIагIара хьайба 
лоархIача хана, региона 
бахархошта, шоай цIагIа 
санна хилар Деррига 
дунен циский ди.

Массаза санна дIадихьар 
из ди. Цунах дийцар «Сер-
дало» газета корреспонден-
тага тайп-тайпара ха яьнна-
ча наха, урамашка да воацаш 
лелаш дола цискаш дузаде-
раша. Уж дукхагIча даькъе 
хул базарашка, муниципаль-
ни даькъа тIарча моттигаш-
ка, йоккхача мах беш йолча 
тикашка.

Биъ кога тIарча хьайбаша, 
цу дийнахьа шоашта доагIа 
даар дIаийцар. Къаьстта аьт-
тув баьлар, лаьрххIача по-
родах долча, тайп-тайпарча 
цIагIа леладеча циский. 
Бакъда, кхыдола «зIамига 
цIокъаш» а юстара диссанзар.

Хьалхадоаккх, ГIалгIайчен 
цхьацца йолча, нах бахача 
юрташка моттигерча Iаьдало 
аларах, да воацача хьайбашта 
лаьрхIа зIамига цIалгаш даьд, 
хана замах йоагIаш йола 
шийла ха, царна ла аттагIа 
хургдолаш.

Наркотик йохка 
веннар, Iаьдала 
каравахар
Султыгнаькъан Йоакъап

Магасерча, Назарбае-
ва оалача ураме, мефе-
дрон яха наркотик йохка 
веннар, МВД болхлоша 
дIалаьцар. Наркотикашта 
духьала тIом лоаттабеча 
оагIон болхлошта гучаваь-
лар, цу дохьажах кисаш 
диза, ше лаьрхIа базар 
дIачакхъяккха аравьнна 
вахархо.

Iаьдала болхлоша цун ки-
сара хьаяьккхар, 20 гурма-
та юкъе елла, дIаяла кийчъя 
мефедрон, иштта, из дохьаж 
чудолла кийчдаь 100 замига 
тIормигаш. Кисара даьккхар, 
ше лелаеча базара гIулакхаш 
дIаяздаь книжка.

Полице болхлошта духьале 
еш кхийста из баьри, изолято-
ре Iочувигав. Набахтен пена-
ша меттавоалаве мег, эхь, юхь 
дехка, хьарам хIамах базар 
еш, рузкъа Iоаде ваьллар.



питьевая вода должна быть безопасной в эпидемиоло-
гическом и радиационном отношении, безвредной по 
химическому составу, должна иметь благоприятные 
органолептические свойства, население городских и 
сельских поселений должно обеспечиваться питьевой 
водой в приоритетном порядке в количестве, достаточ-
ном для удовлетворения физиологических и бытовых 
потребностей.

Заявления и жалобы обратившихся граждан будут 
рассмотрены по существу в соответствии с компетен-
цией и действующим законодательством.

Одновременно, обратившиеся граждане могут полу-
чить разъяснения о средствах, которые они вправе ис-
пользовать для защиты своих прав и свобод.

Прием будет проводиться с 10:00 ч. до 13:00 ч. по 
адресу: г. Магас, ул. Мальсагова, 11.

Номера для предварительной записи: 8 (963) 172-42-
70, 8(8734) 55-11-75 и 8(8734) 55-19-92 – ежедневно с 
09:00 до 18:00, кроме субботы и воскресенья.

www.serdalo.ru

В Аппарате Уполномоченного по правам человека 
в Республике Ингушетия состоится прием граждан с 
участием исполняющего обязанности министра энер-
гетики и жилищно-коммунального хозяйства Респу-
блики Ингушетия

16 августа 2022 года, в 10 часов 00 минут, в Аппа-
рате Уполномоченного по правам человека в Респу-
блике Ингушетия состоится совместный прием граж-
дан Уполномоченного по правам человека в Респу-
блике Ингушетия Ибрагима Цечоева и исполняющего 
обязанности министра энергетики и жилищно-комму-
нального хозяйства Республики Ингушетия Алисхана 
Дзаурова.

Указанный прием проводится в целях обеспечения 
защиты прав граждан на охрану здоровья и благопри-
ятную окружающую среду, гарантированных статьями 
41 и 42 Конституции Российской Федерации и статьей 
19 Федерального закона «О санитарно-эпидемиологи-
ческом благополучии населения», согласно которой 

Самиранаькъан Элберд

ГIалгIайчера Ведажанаькъан 
Лейла «Билет в будущее» про-
екта автор, Ерригроссе профо-
риентаце практикай, дикагIа 
йолча 100-на юкъе чуйодаш я. 
Буро-КIалерча №1 йолча иш-
кола информатика хьехархо-
чо я проект, «Шаги к успеху» 
аьнна я. Из тIатайжа я хургйо-
ла професси хоржаш, дешархой 
кердадараш ховш хилийтара, 
царна шоаш хержа професси 
караерзае аттагIа хургдолаш.

«Са проекта чубоагIа дешар-

Утерянный аттестат №00624001162371, выданный ГБОУ Гим-
назия №1 г. Карабулак в 2015 г. на имя Матиевой Хавы Юнасвов-
ны, считать недействительным.

--------------------------------------------------------------------------------
Утерянный аттестат, выданный СШ №23 с. Инарки в 1999 г. 

на имя Картоевой Хадишат Руслановны, считать недействитель-
ным.

--------------------------------------------------------------------------------
Утерянный аттестат, выданный Назрановским сельхозтехни-

кумом в 1993 г. на имя Кодзоева Исропила Исаевича, считать не-
действительным.

--------------------------------------------------------------------------------
Утерянный аттестат СБ №3668596, выданный Республикан-

ским медицинским колледжем г. Грозный в 2003 г. на имя Оздо-
евой Любови Хаматхановны, считать недействительным.

--------------------------------------------------------------------------------
Утерянный аттестат №00624001814220, выданный ГКОУ 

«Назрановская школа-интернат №1 г. Назрани в 2015 г. на имя 
Борова Адама Магомед-Башировича, считать недействитель-
ным.

--------------------------------------------------------------------------------
Утерянное свидетельство о восьмилетнем образовании  

Б №414277, выданное СШ №1 с.п. Сурхахи на имя Далгиева Вахи 
Джабраиловича, считать недействительным.

хой, дукхагIбараш, ворхIлагIча 
классера ба. Цу хана бераш, гет-
тара а хьинар долаш хул. Цу про-
грамма чудоагIаш да бIарччача 
шера бераш «Сад-Гиганте» ахар 
а, «Кванториум» Швейни фабри-
ке ахар а, иштта ахкана замах 
салоIама ха дIахьоча хана болх 
беш хилар а.

Цунна маIан да, духхьала 
цкъа даь а ца Iеш, дешархош-
та даима шоаш лаьрхIачунга 
кхача, бIарччача шера, новкъо-
стал дар. Хетаргахьа цу наькъа 
тIа, халонаш нийсъяла а тар-
лац. ХIаьта, са проект дикагIча 
бIаьннена чуйоагIаш хиларо 

сона а низ лу, хьатIадоагIача 
шера, цхьаькха а накъаяргйола 
проект оттае.

Со деша яьгIача шерашка де-
шара-производственни комбина-
таш яр, цу тайпара курсаш сона 
а накъаяьлар, иштта уж накъа-
яьлар соца дешабаьгIачарна а. 
Уж йистеяхарца тхона свиде-
тельстваш делар: кIаьнкашта 
— машенашца дувзаденнар, 
йиIигашта-барзкъа тегар, сомаш 
лелабар. Сона бовзаш ба цу каь-
хатех балха эттараш. Сона а на-
къадоал цу хана аз Iомадаьр. Аз 
баркал оал сай хьехархошта а 
«Билет в будущее» яхача проекта 

а, практика безамца дIаяхьа таро 
хиларах», — аьлар «Сердало» га-
зетага, Ведажанаькъан Лейлас.

Юртарча хьехархочун про-
ект хьакхоллара маIан — про-
фессе оагIонаш дешархошта йов-
зийтар, шоашта бакъахьа хета 
дешар хьахаржара, ЕГЭ экзаме-
наш дIачуялара.

Экскурсеш йоацаш а, пред-
приятешка дIахьоргья, школь-
никашта лаьрхIа йола лек-
цеш, теори а практика а цхьана 
йолаш. «Билет в будущее» яха 
профориентационни проект, «Об-
разование» яхача, къаман проек-
тах маьхалйоаккхаш я.

ГIалгIайчен юртара хьехархо, Ерригроссе 
профориентаце практика, 100 дикагIчарна 
чуйоагIача проекта автор хилар

Министерство имущественных и земельных отно-
шений Республики Ингушетия (далее – Организатор) 
на основании распоряжения Минимущества Ингуше-
тии №1831 от  10.08.2022г. объявляет о проведении 
аукциона на право аренды земельных участков нахо-
дящихся в республиканской собственности.

Аукцион состоится в 11ч. 00 мин. 15.09.2022г. по 
адресу: РЕСПУБЛИКА ИНГУШЕТИЯ, ГОРОД НА-
ЗРАНЬ, ТЕРРИТОРИЯ ЦЕНТРАЛЬНЫЙ ОКРУГ, ПРО-
СПЕКТ И.БАЗОРКИНА, ДОМ 70, ЭТАЖ 2, отдел аренд-
ных отношений.

Заявки принимаются с 9 ч 00 мин. 12.08.2022г. по 
11 ч 00 мин. 12.09.2022г. по адресу: РЕСПУБЛИКА 
ИНГУШЕТИЯ, ГОРОД НАЗРАНЬ, ТЕРРИТОРИЯ ЦЕН-
ТРАЛЬНЫЙ ОКРУГ, ПРОСПЕКТ И.БАЗОРКИНА, ДОМ 
70, ЭТАЖ 2, отдел арендных отношений.

Лот №1.
Предмет аукциона: право аренды в отношении зе-

мельного участка, государственная собственность на 
которую не разграничена, категория земель - земли 
населенных пунктов, вид разрешенного использова-
ния – сельскохозяйственное использование, цель ис-
пользования - для строительства элеваторного ком-
плекса, кадастровый номер 06:05:0000004:1414, пло-
щадь 42489 кв.м., расположенный по адресу: Россий-
ская Федерация, Республика Ингушетия, г. Назрань, 
Насыр-Кортский административный округ. Осмотр 
земельного участка на местности производится пре-
тендентами в любое время самостоятельно, с имею-
щейся документацией по участку претенденты впра-
ве ознакомиться у организатора аукциона.

Максимальные и (или) минимальные допустимые 
параметры разрешенного строительства для зоны 
СХ-1 (зона сельскохозяйственных угодий и размеще-
ния объектов сельскохозяйственного использования) 
в соответствии со статьёй 38 Градостроительного ко-
декса Российской Федерации подлежат ограничению.

Технические условия подключения (технологиче-
ского присоединения) к сетям инженерно-техниче-
ского обеспечения (с техническими условиями можно 
ознакомиться обратившись к организатору торгов).

Технические условия для присоединения к элек-
трическим сетям филиала ПАО «Россети Северный 
Кавказ» - «Ингушэнерго» № МР8/ИФ/01/190-исх от 
24.02.2021г.

Технические условия на водоснабжение Админи-
страция «Водоканал г. Назрань»  №16 от 03.03.2022г.

Технические условия на газоснабжение №124/5 
от 01.03.2022г. АО «Газпром газораспределение На-
зрань».

Срок аренды: 7 лет.
Начальный размер годовой арендной платы: (4%): 

20 598 руб. 67 коп.
Шаг аукциона (3%): 617 руб. 96 коп.
Размер задатка (20%): 4 119 руб. 73 коп. 

Лот №2.
Предмет аукциона: право аренды в отношении зе-

мельного участка, находящегося в республиканской 
собственности, категория земель - земли населенных 
пунктов, вид разрешенного использования – разме-
щение сельскохозяйственного производства, цель ис-
пользования - для строительства элеваторного ком-
плекса, кадастровый номер 06:05:0000000:848, пло-
щадь 17 511 кв.м., расположенный по адресу: Россий-
ская Федерация, Республика Ингушетия, г. Назрань. 
Осмотр земельного участка на местности произво-
дится претендентами в любое время самостоятельно, 
с имеющейся документацией по участку претенден-
ты вправе ознакомиться у организатора аукциона.

Максимальные и (или) минимальные допустимые 
параметры разрешенного строительства для зоны 
СХ-1 (зона сельскохозяйственных угодий и разме-
щения объектов сельскохозяйственного использова-
ния) в соответствии со статьёй 38 Градостроительно-
го кодекса Российской Федерации подлежат ограни-
чению.

Технические условия подключения (технологи-
ческого присоединения) к сетям инженерно-техни-
ческого обеспечения (с техническими условиями 
можно ознакомиться обратившись к организатору 
торгов).

Технические условия для присоединения к элек-
трическим сетям филиала ПАО «Россети Северный 
Кавказ» - «Ингушэнерго» № МР8/ИФ/01/190-исх от 
24.02.2021г.

Технические условия на водоснабжение Админи-
страция «Водоканал г. Назрань»  №16 от 03.03.2022г.

Технические условия на газоснабжение №124/5 
от 01.03.2022г. АО «Газпром газораспределение На-
зрань».

Срок аренды: 7 лет.
Начальный размер годовой арендной платы: (2%): 

136 778 руб. 51 коп.
Шаг аукциона (3%): 4 103 руб. 36 коп.
Размер задатка (20%): 27 355 руб. 70 коп.
Форма заявки на участие в аукционе, порядок ее 

приема, адрес и место её приема указано в извеще-
нии о проведении аукциона размещенном на офици-
альном сайте Российской Федерации в сети «Интер-
нет» для размещения информации о проведении тор-
гов: www.torgi.gov.ru

Задаток вносится на расчетный счет организа-
тора торгов: (Министерство имущественных и зе-
мельных отношений Республики Ингушетия, 
386101, РЕСПУБЛИКА ИНГУШЕТИЯ, г НАЗРАНЬ, 
тер ЦЕНТРАЛЬНЫЙ ОКРУГ, пр-кт И.БАЗОРКИНА, 
д. 70, ИНН 0602012733, КПП 060601001, корр. счет 
40102.810.3.4537.0000027 , БИК 012618001, Отделе-
ние НБ Республика Ингушетия г.Магас, УФК по Ре-
спублике Ингушетия, лицевой счет 05142144540. В 
назначении платежа указывается «задаток для уча-
стия в аукционе номер извещения _________»).

Задаток должен поступить на счет Организатора 
не позднее момента рассмотрения заявок. Докумен-
том, подтверждающим поступление задатка на счет 
организатора торгов, является выписка со счета орга-
низатора торгов.

Задатки лицам, участвовавшим в аукционе, но не 
победившим в нем, возвращаются в течение 3 рабо-
чих дней со дня подписания протокола о результатах 
аукциона. 

Внесенный задаток заявителю, не допущенному к 
участию в аукционе, возвращается в течение трех ра-
бочих дней со дня оформления протокола приема за-
явок на участие в аукционе.

 Аукцион является открытым по составу участни-
ков и проводится организатором аукциона в присут-
ствии аукционной комиссии и участников аукциона 
(их представителей).

Аукцион проводится путем повышения начальной 
(минимальной) цены договора (цены лота), указанной 
в Извещении о проведении открытого аукциона, на 
«шаг аукциона».

Победителем аукциона признается участник аук-
циона, предложивший наибольший размер ежегод-
ной арендной платы за земельный участок.

Проекта региональни опера-
тор ва «Реновация» ЦМИТ, хIаьта 
дагадехар я Российски Федераце 
дешара Министерства, операто-
ра-Есин Ивана кулгалдеш йола, 
Гуманитарни Проектай Фонд, 
укх сылках: bvbinfo. ru», — аьлар 
ГIалгIайчен дешара а Iилмана а 
Министерства пресс-служба.

Султыгнаькъан Йоакъап

Utair авиакомпане, 
ГIалгIайчера, курортни Соче 
дIа а юха а йоагIаш йола ави-
арейс дIайолайир. Из феке-
ма кIира шозза рейс еш хург-
да, аьнна хоам бир, «Сердало» 
газетага, ГIалгIай Республика 

Шекар дуа нах, 
хIара денна, 
кIезигагIа хулаш 
латт
Султыгнаькъан Йоакъап

Тха газета, нахаца къа-
маьл деш дIабихьача 
тохкамо, хьахьекхар, вай 
мехкара 60% нах шекар, 
ма хулла, кIезигагIа ду-
арех болга. ДукхагIа 
болча наха белгалдир, 
шекар дуа гIулакх, саго, 
духхьала Iомадаь хIама 
мара доацалга.

Дийнахьа массехка-
за шекар дуачул дикагIа да, 
цун метталехьа, дегIа дар-
бане дола модз, желудка, 
кишечника дика бола бокъ-
абаь сомаш, варени юаш 
хилча аьнна хет бахархошта.

Хоаттам дIабихьачарна 
юкъе дукха бар, тIехьарча 
хана, шекара тIатехача маь-
хаша сатем боабаьраш. 
Кхы а мах айбалар кхераш, 
сихбенна, шекара галеш 
дIаоттадир цар.

Цу гIулакхо хьахьокх, из 
мерза даар доацаш ца ме-
гараш, вайна юкъе дукха 
болга. Эксперташа яхачох, 
укх шера, вай мехка ялх 
миллион тоннага кхоачаш 
шекара бурак хила тарлу. 
Мерза бурак чуэцаро из 
гIулакх иштта хьахьокхе, ше-
кара моттиг дикка тоалургья 
вайцига.

Наьха велосипед 
лочкъаяьр, 
дIалаьцар 
Iаьдало
Султыгнаькъан Йоакъап

Илдарха-ГIалий тIа, 
18 эзар сом мах бола, 
«Стелс»  —  велосипед 
лочкъаяьр хьалаьцар 
Iаьдала болхлоша.

«Илдарха-ГIалий тIарча 
МВД болхлошка латкъа вера, 
укх бетта 2-ча дийнахьа, цу 
пхьера вахархо. «Гурман» 
яхача, цу моттигерча тика 
наIар тIара, малув ца ховча 
саго, йигай 18 эзар сом мах 
бола велосипед», — аьнна.

Хье ца луш, дIабихьача 
тохкама белхо гучаваь-
ккхар, наьха велосипед йига, 
паргIатта вахара денош дуаш 
лийнар. Ше из лочкъаярах 
дарий дир цо, Iаьдала болх-
лой тIатеIача.

Лочкъаяь наьха велоси-
пед паргIатта ехка, хьаийцар 
ший гIулакхех диа лелаш вар, 
лочкъорца таро тоае вен-
нар. Ехка велосипед юха хьа 
а леха, ший даьх дIатехай. 
Наьха хIаман тIакхайдачун 
гIулакх, суде да.

Султыгнаькъан Йоакъап

ГIалгIайчен а, иштта 
Россе регионий а музыках 
дикагIболча хьехархошта, 
мехка Правительства, цхьа 
миллион кхоачаш ахча 
лургда.

Россе Правительства Пред-

Utair авиакомпане, ГIалгIайчера 
Сочи дIа а, иштта вайцига юха а йоагIаш 
йола, авиарейс дIайолайир

пресс-служба.

«Магас» аэропорта яхачох, 
хIанз укх сахьте, ГIалгIайчера 
Сочи додача фекема рейсаца бол-
хаш бола нах 90% я. «Кастлуш 
регионера керда рейс а хьаеллар-
гья Санкт-Петербурге йодаш, из 
хургья шоатта дийнахьа а кхаь-

рача дийнахьа а, хIаьта моажола 
бетта ийслагIча дийнахьа денза, 
Тюмене йодаш йола рейс а хьа-
елларгья. Самаре додаш дола фе-
кема, ше массаза беш бола болх 
беш да, кема дизза бола нах 
дIакхувлаш да», — йоах хоамо.

Говзанчаша оттабеча маьха-
га хьежача гуш да, ГIалгIайчера 

а, иштта кхыча регионашка 
ухаш йола керда фекема рей-
саш юкъеяхаро таро хулийт, ре-
гион социально-экономически 
дегIайоалае. Белгалду, бехаш 
бола мах а лакха ца хилар, хIана 
аьлча, рейсашта доагIа ахча фе-
деральни а, иштта моттигерча 
бюджетера а хьожадеш хиларах.

ГIалгIайчен музыках дикагIболча хьехархошта, 
мехка Правительства, цхьа миллион ахча лургда

седатела Мишустин Михаи-
ла чIоагIъйир, дикагIаволча, 
музыка хьехачунна совгIат 
далара йола бокъо. Уж 
чIоагIъяьй Россе Президен-
та Путин Владимира указах, 
аьнна хоам бир «Сердало» га-
зетага, региона министрий 
кабинета пресс-службе.

Кхаь шера, кIезигагIа доа-

цаш, цу даькъа тIа къахьегаш 
хьабоагIача дикагIа болча 
музыка хьехархошта дала 
лаьрхIад из совгIат, иштта цу 
юкъе болхаш ба музыкаль-
ни даькъа тIа кхаь шерал 
кIезигагIа доацаш къахьегаш 
бола хьехамчаш.

Белгалдаккха деза, РФ 
кхыча регионашка болчулла, 

массехк кIезигагIа ГIалгIайче 
музыка хьехархой хилар, 
цхьабакъда шерагара шу 
массаза дала, уж совбоалаш 
боагIа вай регионе. Хьалхара 
музыка урокаш, ГIалгIайче 
деша даха ха йоацача берий 
дешара кхуврчашка а хургья.

Иштта региона культура 
даькъа тIа, профессиональни 
музыканташ хургбола болх 
дегIабоагIаш латт ала йиш я, 
тахан.

Хоам бу, Россе музыкаль-
ни ишколашка, искусства 
ишколашка къахьегача хье-
хархошта лаьрхIа, хIара шера 
100 премеш лу, 500 эзар сом 
долаш хIараяр. ХIаьта лакха-
ра дешара кхуврчашка, 50 
премеш я, цхьацца милион 
сома маьха.

ХIара российски регион 
дегIайоалаяра из дика нов-
къостал да, хIаьта бераш-
та, вай тIехьа тIайоагIача 
тIехьенна ашарий тамаший-
на дуне хьаделлача хьехар-
хошта, цунах дика новкъо-
стал а хул.

Самиранаькъан Элберд

ГIалгIайче кагийбарий 
гIулакхах йолча Комитето, ре-
спублика турникменаш дакъ-
алаца бех Street Workout тур-
нире.

Ара еш йола гимнастика, 
спорт езараш тIахьех, тау бетта 
цхьайттлагIча дийнахьа На-

Берданаькъан Лорс

Укх деношка, Владивосто-
ке, «Дети Азии» яха VII Хал-
къашта юкъера спортивни 
ловзараш да дIахьош.

Йоккхача яхьашка дакъ-
алацара гулбеннаб, дунен-
на, 26 мехкара 2000 ка-
гийбараш. Цу программе 
дIахьоргдолча ловзараш-
ка хургья, 19 тайпара спор-
тивни оагIонаш. Цига керт-

Берданаькъан Лорс

Со тешаш ва, вай дзюдоиста 
толам, шийх дог лазаш хинна-
рашца цхьана, гIадвугаш ба. 
ВIашагIтехача Iарбий Эмиратий 
дзюдох йолча сборне доакъаш-
хой атлет а цар викал а волаш 
ва из, цига дакъалоацаш. Из 
кердача команде дIачуваьнна а 
дукха ха яц, цхьабакъда Джафа-
ра, гаьна ца воалаш, ший толам-
ца дIагойтар уж гIадбаха мегарг-
бола толам из хилар.

Селхан йистейоалаш хинна-
ча, Казахстане дIайихьача, дзю-
дох йолча Азе Чемпионате Джа-
фар 100 кг дозал долаш котваь-
лар, лакхара моттиг дIа а лоацаш, 
цо даьккхар дошо совгIат.

Турнир дIахьош яр, Казахстана 
Нур-Султан шахьаре, классически 

ГIалгIай дзюдоист Къоастой Джафар, 
дзюдох вола, Азе чемпион хилар

стиля цIи хезача советски латар-
хочун, Ушкемпиров Жаксылыка 
цIерагIча спортивни комплексе.

Кхаь дийнахьа укхаза яхьаш 

зрань-шахьара школа-лицея 
стадионе.

«Воркаут —  из урамара гим-
настика я, физически культу-
рах любительски спорта вид 
лоархIаш я, спортивни субкуль-
тура юкъейодаш йола. Арар-
ча спортивни майдашка, тайп-
тайпара гимнастика еш хилар 
чудоагIа цунна, къаьстта тур-
никаш тIа, брусьяшка, швед-

ски пенаш тIа, кулгашца лелар, 
иштта кхыйолча конструкцеш-
ца е вIалла уж йоацаш а еш я 
из гимнастика. Керттера терко 
тIайохийт ший дозалца болх 
бара, низ тIакхетара йола оагIув 
а лораеш.

Цу тайпара спорт лелаера-
ша шоайх оал тайп-тайпара: 
воркаутеры, урамашкара спор-
тсменаш е атлеташ, урамаш-

кара гимнасташ, турникменаш 
иштта кхы дIахо а. Тха яхьашка 
дакъалаца хьамелвенача спор-
тсмена, сертификаташ а май-
дилгаш а лургья.

Турнире дакъалацара за-
явка дIачуяла еза, укх номе-
рах телефон дIа а теха +7 (928) 
742-91-82 (Whats App)» — аьлар 
«Сердало» газетага, турнир 
вIашагIъеллараша.

ГIалгIайче дIахьоргья Street Workoutах йола турнир

ГIалгIайчера къона дзюдоист, халкъашта юкъерча яхьашка, 
геза совгIат доаккхаш котваьлар

тера дакъа дIалоацаш хур-
гья, спортивни дисципли-
нах йола, азиатски овла бола 
спорта вид-дзюдо.

ЧIоагIа конкуренци йолаш 
дIабихьача спортивни къов-
саме, вай мехкахочо, Эсмар-
занаькъан Мухьмада толам 
баьккхар.

Россе кагийбарий гулла-
ма чувоагIаш 60 кг дозал да-
рашта юкъе геза майдилг яь-
ккхар цо. КхоалагIа моттиг 
йоакхаш, вай атлета духьа-

ла отта хьажар, Узбекистана 
викал Алиев Алижон. Цхьа-
бакъда Мухьмада шийгара 
совле яхьийтанзар, цу тайпа-
ра, котваьннача кхаьннена 
чувоагIаш йола моттиг яь-
ккхар цо. Яхьашка, Мухьмад 
ГIалгIайчера викал волаш 
дакъа лоацаш вацар, из ви-
калваьвар Татарстано. Мухь-
мад спорта мастера канди-
дат ва, Россе геза призер, 
Россе кагийбарий сборне до-
акъашхо а ва.

дIахьош хилар, 19 мехкара бехка 
200 спортсменаш.

Юххера а латар дIахьош, 100 кг 
дозал дарашта, Джафара духьа-

лотташ вар турнира викал, фусам-
да Бобзаев Ислам. Цу яхьашка ко-
талочун балха хоадам баьр цхьа 
балл бар.

ГIалгIайче 
дIайихьар, 
«IBO», «ASA» 
ассоциацей 
бокъонах йола, 
Iадсаькх деттара 
турнир
Султыгнаькъан Йоакъап

Магас-пхье культура, 
спорта, туризма Цен-
тро Iадсаькх деттарах 
йолча Федерацеца цхьа-
на, ГIалгIайчен столице 
мероприяти дIайихьар, 
аьнна хоам бир, «Сер-
дало» газетага, Магаса 
мэре пресс-служба.

«Мага-пхье ялхлагIча 
дийнахьа, тау бетта, М. Пар-
чиева цIерагIча стадиона 
доазон тIа дIайихьар «IBO», 
«ASA» ассоциацей бокъо-
нах, Iадсаькх деттарах йола 
турнир.

Iадсаькх деттараша, кхаь 
метаргара барайтта метар-
га кхаччалца юкъ яр, хьало-
ацаш хиннар, IоегIа ягIача 
хIамах из тохара», — аьлар 
спортивни мероприяти 
вIашагIъеллараша.

Цу тамашийнача спор-
тивни мероприяте котбаь-
лар: Султыганаькъан Ахь-
мад, Чопанаькъан Ислам, 
Султыганаькъан Мухьмад.

Дукхача хана денз йов-
заш, цаI къаьнарчарех 
йола спортивни яхьаш 
дIайихьар, наьха боккха 
безам тIабодаш, цунна до-
акъашхоша баркал аьлар из 
вIашагIъелларашта.

ГIалгIайчен, 
Шолжа района 
ийс юрта, 
сердал хургьяц
Берданаькъан Лорс

Ерригача Шолжа райо-
не да, ала йиш йолаш 
да, сердалца дувзаденна 
этта хьал.

БIарччача дийнахьа сер-
дал хургьяц аьнна, белгалъ-
яьча юрташта юкъе йоацаш 
йиссар, цхьа Эбарг-Юрт я. 
Юхе мел йисса юрташ сер-
дал йоацаш хургья бIарччача 
дийнахьа.

Цунах хоам бу, Шолжа 
района администраце теле-
грам-канала.

Энергетикаша яхачох, из 
деррига а дувзаденна да, 
«аргIанара ремонтни бал-
хаш» дIахьош хиларца. Элек-
троснабжени йоацаш юссар-
гья, 9 сахьат даьлча 18 са-
хьат даллалца: Алхасте, 
Оалкам, Эрште, Берд-Юрт, 
Галашке, ДаьттагIе, Мужече, 
ГIажара-Юрт, Чималх.


